
● 9 гыйнварда Казанда Татарстанның «Зенит» һәм «Динамо» командалары тренерлары һәм административ хезмәткәрләреннән торган җыелма командалар арасында волейбол буенча дусларча матч булды. Аларның уенын күзәтергә дип,  яңа ачылган “Санкт-Петербург” үзәгенә ТР Дәүләт Советы Рәисе Фәрит Мөхәммәтшин  килде. 
Әлеге уен “Санкт-Петербург” яңа волейбол үзәге ачылуга багышланган иде. Ул Казанда 2013 елда узачак бөтендөнья җәйге Универсиада объектларын сафка бастыру кысаларында төзелде.  
«Зенит» һәм «Динамо»  командаларында халыкара класслы спорт мастерларына кадәр бар иде. «Динамо-Казан» җыелма командасын – Татарстан Республикасы буенча Эчке эшләр министры Әсгать Сәфәров, «Зенит-Казан»ны  Россия җыелма командасының һәм Казан “Зенит”ының баш тренеры Владимир Алекно җитәкләде. Волейбол буенча дусларча матч икегә бер исәбе белән тәмамланды. 
Татарстан Республикасының Волейбол федерациясе тарафыннан махсус булдырылган Күчмә кубокны «Динамо-Казан» җыелма командасы капитаны Әсгать Сәфәровка Фәрит Мөхәммәтшин тапшырды. Спикер ике команданың танылган тренерларының бик матур уен күрсәтүен билгеләп үтте. Казан волейболчыларын яңа спорт үзәге ачылу белән котлады, аларга уңышлар теләде. 
● 17 гыйнварда ТР Дәүләт Советы Рәисе Фәрит Мөхәммәтшин җитәкчелегендәге парламент делегациясенең Сингапур Республикасына сәфәре башланды. Сәфәрнең максаты – бу илнең дәүләт идарәсе, социаль сәясәт һәм иҗтимагый инфраструктура өлкәсендәге тәҗрибәсе белән танышу һәм стажировка узу.

ТР Дәүләт Советы депутатлары һәм аппаратның җаваплы хезмәткәрләре Сингапур Республикасы парламентында, Милли үсеш министрлыгы карамагындагы Торак төзелеше комитетында, Прокуратурада һәм Ревизия комиссиясендә булды. 
Сингапур Республикасы да - Татарстан Республикасы кебек күпмилләтле. Электрон чаралар аша хезмәт күрсәтү системасын гамәлгә кертүнең үз үзенчәлекләре бар. Монда күптеллелекне күз алдында тотарга, бу җирлектә яшәгән халыкның хокукларын сакларга, туган телне үстерергә кирәк. 

Сингапурда узган очрашулар һәм барган сөйләшүләр күпмилләтле республикаларның мөнәсәбәтләрен көчәйтеп җибәрер дип көтелә. 

Билгеле булганча, соңгы елларда Татарстан һәм Сингапур арасындагы багланышлар үсә. Ике арада делегацияләр даими йөреп тора. Башкарма хакимият һәм җирле үзидарә органнары вәкилләре Сингапурның әйдәп баручы белем бирү учреждениеләрендә курслар уза. Соңгы елда сәүдә-икътисади хезмәттәшлекнең күләме ун тапкыр диярлек артты. 
● Казанга эшлекле сәфәргә килгән Европа Советы Парламент Ассамблеясе делегациясе 20 гыйнварда ТР Дәүләт Советында булды. 
Делегация составында Парламент Ассамблеясенең Мониторинг комиссиясе докладчылары Андреас Гросс (Швейцария) һәм Гиорги Фрунда (Румыния), комиссия секретариаты җитәкчесе вазыйфаларын башкаручы Божена Нашило бар.
Кунаклар өчен Парламент үзәгендә экскурсия оештырылды. ТР Дәүләт Советы җитәкчелеге исеменнән делегация әгъзаларын вице-спикер Римма Ратникова сәламләде.
Депутатлар белән очрашу вакытында федерализм, Россия Федерациясе һәм Татарстан Республикасы дәүләт хакимияте органнары арасында вәкаләтләрне бүлешү турындагы шартнамә кысаларында республиканың федераль үзәк белән мөнәсәбәтләренә кагылышлы мәсьәләләр турында фикер алыштылар. Очрашуда шулай ук ТР Дәүләт Советы Рәисе урынбасары Александр Гусев, парламент комитетлары җитәкчеләре һәм башка рәсми затлар катнашты.
●    20 гыйнварда Татарстан Республикасы парламенты делегациясенең Сингапур Республикасына сәфәре кысаларында Татарстан Республикасы Дәүләт Советы Рәисенең Сингапур Республикасы Парламенты спикеры Абдулла Тармуга әфәнде белән эшлекле очрашуы узды. Ф.Мөхәммәтшин очрашуда Сингапур Парламенты җитәкчелегенә Татарстан-Сингапур элемтәсен уңышлы гамәлгә куюда катнашулары өчен рәхмәт белдерде. ТР Дәүләт Советы Рәисе Тармуга әфәндегә дәүләт хакимияте закон чыгару органының күпмилләтле һәм күпконфессияле Татарстанда эш үзенчәлекләре турында сөйләде.

Фәрит Мөхәммәтшин Сингапурда этномәдәни, этникара һәм конфессияара мөнәсәбәтләрне закон белән тәэмин итүгә карата зур кызыксыну белдерде. Аның сүзләренә караганда, Татарстан парламентарийлары Сингапурның кече һәм урта бизнеска ярдәм итү, милеккә булган хокукны яклауга кагылышлы законнарына аеруча игътибар бирә. 

Сингапур парламенты спикеры үз республикасының уңышлы социаль-икътисади үсешен закон белән тәэмин итүнең төп юнәлешләре турында сөйләде. 

Очрашу ахырында лидерлар парламентара хезмәттәшлекне киңәйтү һәм ныгыту, меморандумга кул кую турында килештеләр. Фәрит Мөхәммәтшин Сингапур дәүләт хакимияте югары закон чыгару органы депутатларын Татарстан Республикасына чакырды. 

Татарстан Дәүләт Советы Рәисе Россия Илчелегендә кабул ителде. Фәрит Мөхәммәтшин Гадәттән тыш һәм Тулы вәкаләтле илчесе А.Рожков белән эшлекле очрашуда илчелек һәм РФ Тышкы эшләр министрлыгының Татарстан белән Сингапур арасында тышкы икътисади һәм гуманитар өлкәдә хезмәттәшлекне ныгытуга зур өлеш кертүләрен билгеләп үтте. Россия илчесе, үз чиратында, киләчәктә дә башка проблемалар буенча Татарстан-Сингапур элемтәләрен киңәйтергә әзер булуын белдерде. 

Татарстан Республикасы Дәүләт Советы депутатлары визиты кысаларында хөкүмәт әгъзалары, парламент хезмәткәрләре, хакимиятнең суд тармагы һәм прокуратура вәкилләре, фәнни интеллигенция белән очрашты, Көньяк-көнчыгыш Азиянең үсеш алган дәүләтләренең берсендә дәүләт төзелеше һәм дәүләт идарәсе механизмы белән танышты.

● 25 гыйнварда Дәүләт Советында парламент делегациясенең Сингапурга рәсми сәфәре нәтиҗәләре буенча матбугат очрашуы узды. “Икътисади яктан динамик үсештә булган Сингапур Республикасы тәҗрибәсе күп илләрне, шул исәптән Татарстанны да кызыксындыра”, - дип белдерде ТР Дәүләт Советы Секретаре Лилия Маврина. Матбугат очрашуында шулай ук парламентның Законлылык һәм хокук тәртибе комитеты рәисе Шакир Яһудин, Социаль сәясәт комитеты рәисе Светлана Захарова катнашып, сәфәрдән алган тәэсирләре белән уртаклашты. 

Лилия Маврина сүзләренә караганда, Сингапурда моңа кадәр башкарма хакимият, муниципаль дәрәҗәдәге җитәкчеләр белем эстәгән. “Без бу илнең тәҗрибәсенең теге яки бу өлкәдә кулланыш табачагына инандык”, - диде ул. 
Татарстан делегациясе вәкилләре биш көн дәвамында Сингапурның бик зур дип саналган уку йортларыннан Дәүләт хезмәте көллиятендә дәүләт идарәсе һәм дәүләт корылышы принциплары, дәүләтнең социаль-торак сәясәте, конституцион һәм административ хокук турында лекцияләр тыңлаган. Шулай ук алар Сингапур парламенты әгъзасының халыкны кабул итүендә катнашкан, Сингапурда идарәче партия булып саналган Халык хәрәкәте партиясенең офисында, Генераль прокурор аппаратында һәм Ревизия комиссиясендә, Сингапур парламентында булган һәм депутатлар белән очрашкан. 
Татарстан парламенты башлыгы Фәрит Мөхәммәтшин Россия Федерациясенең Сингапур Республикасындагы Гадәттән тыш һәм Тулы вәкаләтле илчесе Андрей Рожков белән очрашкан. ТР Дәүләт Советы Рәисенең Сингапур парламенты спикеры Абдулла Тармуга белән очрашуында алар парламентара хезмәттәшлекне киңәйтү һәм ныгыту, ниятләр турында протокол имзалау турында килешкәннәр. 
“Гомумән алганда, без Сингапурның бик зур тизлек белән алга баруының нәтиҗәсен күрдек. Илле ел эчендә бу ил нык үсеш кичергән. Элек бу бик хәерче ил булган икән. Һәм без “Сингапур могҗизасы”ның серенә төшенергә тырыштык. Әлбәттә, монда күп факторлар үз өлешен керткәндер. Безгә әлеге илнең нинди стратегия буенча үсүе турында сөйләделәр. Алар “Зәңгәр океан” стратегиясе буенча алга бара икән. Ул һәр сингапурлыдан һәрвакыт иҗади эзләнүне таләп итә”, - диде Л.Маврина, бу инновацион үсеш стратегиясенең Россиягә дә бик якын булуын белдереп. 
“Бу илдә белем алуга нык игътибар бирелә. Ул бөтен нәрсәне алмаштыра. Сингапурда белем алсыннар, фикерләсеннәр һәм уй-ниятләрен конкрет эш дәрәҗәсенә җиткерсеннәр өчен, бөтен шартлар тудырыла”, - дип белдерде Татарстан парламенты Секретаре. 
Лилия Маврина билгеләп үткәнчә, бу илдә халык Хөкүмәткә дә, парламентка дә нык ышана. “Аларда хакимиятне тәнкыйтьләү гадәте юк. Хакимият вәкилләре, үз чиратында, бу ышанычны акларга тырыша һәм эшчәнлеген тәнкыйть сүзе әйтелмәслек итеп алып бара. Сингапурда хакимият “барысы да халык өчен” дигән принцип белән эшли. Алар коррупция, үз эшеңнән файда алу дигән төшенчәләрне бөтенләй белми. Халык депутатларны да сайлап куя һәм аларны тәнкыйтьләү турында уйлап та карамый”, - дип сөйләде ул. Сингапур Республикасының үз илендә яшәүче халыкка һәм бөтен дөньяга файдалы булырга тырышуын әйтеп. “Хакимият халыкның тормышын тагын да яхшырту бурычын куйган. Бәлки “Сингапур могҗизасы”ның сере шундадыр”, - дип билгеләп үтте Л.Маврина. 
“Сингапур халкының 85 проценты дәүләт секторында яши. Хакимият дәүләт торак секторына субсидияләр бирә, торак белән идарә итү сыйфаты да яхшы. Анда бездәге кебек проблемалар юк. Шуңа да карамастан, хакимият халыкка дәүләт торак секторын тагын да уңайлырак итү юлларын эзли”, - дип белдерде депутат. 
Лилия Маврина фикеренчә, Сингапур дәүләт белән төптән уйлап идарә итүе нәтиҗәсендә уңышка ирешкән. Әлеге республиканың үсешендә берничә дистә елларга исәпләнгән озак вакытлы стратегик планлаштыру да зур роль уйный. “Без Сингапурдан иҗат итү теләге белән кайттык һәм һәрвакыт эзләнергә кирәклеген аңладык”, - диде ул, Сингапурга сәфәр вакытында тупланган тәҗрибәнең Татарстанда үз урынын табачагын белдереп.
Парламентның Законлылык һәм хокук тәртибе комитеты рәисе Шакир Яһудин сүзләренчә, анда бернинди дә махсус демократия, дәүләтчелек институтлары уйлап табылмаган, бары тик законнар эзлекле рәвештә тормышка ашырыла, һәркем үз урынында тулы көченә эшли. 
“Минемчә, “Сингапур” могҗизасының бөтен сере шунда. Шулай ук 35-40 елга стратегик планлаштыру да үз ролен уйный. Аның кысаларында генераль планнар эшләнгән. Аларга биш елга бер тапкыр, тормыш шартлары, климат үзгәрешләрен исәпкә алып, төзәтмәләр кертелә”,- диде депутат. Шакир Яһудинны шулай ук Сингапурдагы нык дисциплина, шәхси җаваплылык, рухи һәм әхлакый кыйммәтләргә сакчыл карашның булуы таң калдырган. 
Социаль сәясәт комитеты рәисе Светлана Захарова исә Сингапурда дини, этник, милли гармония булуын, кешеләрнең бер-берсен хөрмәт итүләре турында сөйләде. Аның фикеренчә, Сингапурның социаль сәясәт өлкәсендәге тәҗрибәсен Татарстанда файдаланырга мөмкин. 
● 25 гыйнварда РФ Дәүләт Думасының пленар утырышында ТР Дәүләт Советының закон чыгару инициативасы рәвешендә кертелгән “Россия Федерациясе Салым кодексының икенче өлешенең 251 статьясына үзгәрешләр кертү турында” федераль закон проекты каралды һәм беренче укылышта кабул ителде.

Әлеге закон проекты белән оешмалардан торак милекчеләре тарафыннан күпфатирлы йортларны ремонтлау өчен идарәче компанияләргә күчерелә торган акчадан табышка салым алмаска тәкъдим ителә.
Федераль закон проекты ТР Төзелеш, архитектура һәм торак-коммуналь хуҗалык министрлыгы тарафыннан торак-коммуналь хезмәтләр күрсәтү өлкәсендә эшләгән предприятиеләрнең күп санлы мөрәҗәгатьләрен исәпкә алып эшләнгән. Татарстанның закон чыгару инициативасын Россия Федерациясенең 44 субъекты хуплаган. 
● 26 гыйнварда ТР Дәүләт Советы Рәисе Фәрит Мөхәммәтшин Мамадышта республика кулланучылар кооперациясе җәмгыяте ("Татпотребсоюз") вәкилләре җыелышында катнашты, анда Татарстан кулланучылар берлегенең 2010 елгы эшчәнлегенә нәтиҗә ясалды.

Җыелыш башланганчы, республика парламенты җитәкчесе Мамадыш районы кулланучылар җәмгыяте предприятиеләрендә булды, азык-төлек  җитештерү цехында булды. Мамадыш районы кулланучылар җәмгыятенең товар әйләнеше бер айда 35 миллион сум тәшкил итә. Товарларны күпләп сатып алу һәм продукция сатуны оптимальләштерү исәбенә айга 2 миллион сум акча янга калдырыла. 

Фәрит Мөхәммәтшин, район кулланучылар җәмгыятен караганда, барлык район башлыкларына һәм "Татпотребсоюз" җитәкчеләренә бу схеманы исәпкә алырга тәкъдим итте. Авыл хуҗалыгы һәм азык-төлек министры Марат Әхмәтов фикеренчә, шундый ук схеманы Казан белән Яр Чаллыда да кулланырга кирәк. 

Республика кулланучылар кооперациясе алдына шәхси хуҗалыкларда җитештерелгән продукциянең күләмен арттыру бурычы куелган иде. Мондый чара шәхси ярдәмче хуҗалыкларга ярдәм булачак һәм Татарстан кулланучыларын сыйфатлы продукция белән тәэмин итәргә булышачак. 

"Татпотребсоюз"ның узган елдагы эшчәнлегенең төп нәтиҗәләре белән идарә рәисе Мәхмүт Фәттахов таныштырды. 2010 елда “Татарстан кулланучылар берлеге” кеременең җыелма күләме 9,23 млрд. сум, шул  исәптән ваклап сату - 4,83 млрд. сум (үсеш 117 процент), җәмәгатьчелек туклануы - 416 млн. сум (үсеш 113 процент), әзерләү эшчәнлеге – 3 млрд. сум (үсеш 147 процент), җитештерү эшчәнлеге 975 млн. сум (үсеш 129 процент) тәшкил иткән. 

2010 елда «Татпотребсоюз»ның продукция әйләнеше 3 миллиард сумнан артып киткән. Ел дәвамында район кулланучылар җәмгыятьләре 8,4 мең тонна ит әзерләгән, 83,7 мең тонна сөт җыйган, 33,6 мең тонна бәрәңге әзерләнгән,  4,3 мең тонна яшелчә, 529 тонна йон тупланган. 

Мәхмүт Фәттахов быел продукция әзерләү күләмен 1,5 миллиард сумга җиткерү бурычы куелуын әйтте. 

“Кулланучылар кооперацияләренең потенциаль мөмкинлекләре күбрәк. Яңа эшчәнлек өчен мөмкинлекләр зур. Әгәр продукция әзерләү күләме 1,5 миллиард сумга җитә икән, бу куанычлы хәл”, - дип белдерде Фәрит Мөхәммәтшин. 

"Татпотребсоюз" җитәкчесе фикеренчә, киләчәккә куелган бурычларның берсе - электрон сәүдә мәйданчыкларында эшне активлаштыру. Шулай ук чыгымнарны да киметү зарур, бигрәк тә транспортны газга күчерү мәсьәләсен хәл итәргә кирәк. 

“Татарстанда кулланучылар кооперациясе тотрыклы инновацион үсешкә күчәргә тиеш”, - дип белдерде Фәрит Мөхәммәтшин үз чыгышында. Спикер фикеренчә, моның өчен зур потенциал бар. Татарстанда уртача хезмәт хакының күләме, кулланучылар кооперациясе базасы һәм хезмәт төрләре арта. Татарстан Республикасының 2011-2015 елларга исәпләнгән социаль-икътисади үсеш программасында кулланучылар кооперациясе лаеклы урынны били. 
 “Тулаем алганда, мин “Татарстан кулланучылар берлеге”нең 2010 елдагы эшчәнлек нәтиҗәләреннән канәгать. Әмма тормыш безнең алга яңа бурычлар куя һәм ирешелгәннәрдә генә тукталып калырга ярамый”, - диде Фәрит Мөхәммәтшин. 

ТР Дәүләт Советы Рәисе, узган елгы корылык шартларында халыкны азык-төлек белән тәэмин итүдә киеренкелеккә юл куймаганнары өчен, “Татарстан кулланучылар берлеге” җитәкчеләренә рәхмәт белдерде. 

Фәрит Мөхәммәтшин фикеренчә, кулланучылар кооперациясе өлкәсендә Мамадыш районы тәҗрибәсе җентекләп өйрәнүгә лаек. Башка районнарга әлеге уңай тәҗрибәне үзләштерергә кирәк. 

ТР Премьер-министры урынбасары – Авыл хуҗалыгы һәм азык-төлек министры Марат Әхмәтов шулай ук Мамадыш районын үрнәк итеп китерде. Биредә кулланучылар кооперациясе әйләнеше узган ел 450 миллион сумнан (бу күрше-тирәдәге биш районның күрсәткече) артып киткән. 
● 27 гыйнварда Оренбургта РФ Премьер-министры Владимир Путин рәислегендә Россия Президенты каршындагы җирле үзидарәне үстерү Советы президиумы утырышы булды. Утырышта ТР Дәүләт Советы Рәисе Фәрит Мөхәммәтшин катнашты.

Анда дәүләт һәм муниципаль хезмәтләрнең сыйфатын арттыруга юнәлдерелгән чаралар комплексы хакында фикер алыштылар. Конкрет тәкъдимнәр арасында “Дәүләт һәм муниципаль хезмәтләрнең бердәм порталы” һәм “Дәүләт һәм муниципаль хезмәтләрнең җыелма реестры” дәүләт мәгълүмати системаларын булдыру турындагысы билгеләп үтелде. РФ Хөкүмәте Рәисе Владимир Путин сүзләренә караганда, Россиянең һәр муниципалитетында халыкка хезмәт күрсәтүнең күп функцияле үзәкләрен оештыру бурычы куела. 

Татарстан илебездә беренчеләрдән булып дәүләт хакимияте органнарының бердәм порталын булдыру һәм дәүләт хезмәтләрен электрон формага күчерү буенча киң колачлы проектны гамәлгә ашыруга кереште. Хәзерге вакытта бердәм программа-техник комплекс базасында республикадагы барлык министрлык һәм ведомстволарның, шулай ук 935 муниципаль берәмлекнең 150 интернет сайты эшли. 

Республика халкының бары тик өчтән бер өлеше генә Интернет челтәренә ирекле тоташу мөмкинлегенә ия булганлыктан, инфоматлар – электрон мәгълүмати киосклар эшләнеп гамәлгә кертелә. Хәзерге вакытта Татарстанда 45 инфомат урнаштырылган, алар гражданнарга 10 электрон хезмәттән файдаланырга мөмкинлек бирә. Быел инфоматларның саны 145кә җитәчәк, хезмәтләрнең исемлеге дә киңәячәк.
● 27 гыйнварда Оренбургта вакытта ТР Дәүләт Советы Рәисе Фәрит Мөхәммәтшин өлкәнең Закон чыгару Җыены Рәисе Дмитрий Кулагин белән бергә Н.К.Крупская исемендәге Универсаль фәнни китапханәдә булды. 
 Татарстан парламенты башлыгында өлкә китапханәсе эшчәнлеген инновацион алымнар ярдәмендә оештыру зур кызыксыну уятты. Әлеге китапханә 1888 елда ук ачылган. Анда туган якны өйрәнүгә багышланган хезмәтләр, үз илебез һәм чит ил язучылары әсәрләре саклана. Бер үк вакытта китапханә заманча техника белән җиһазланган мәгълүмат үзәге дә булып тора.   
Фәрит Мөхәммәтшинга Габдулла Тукайның тууына - 125 ел, Муса Җәлилнең һәм Әхмәт Фәйзинең тууына  105 ел тулуга багышланган тематик күргәзмәләр тәкъдим ителде. Биредә шулай ук егерменче гасырда Франциядә басылган “Мөселман” журналы төпләмәсе,  география җәмгыятенең Оренбург өлкәсе татарлары турында сөйләүче язмалары, Коръән һәм Евангелие дә  куелган иде. 
Өлкә китапханәсе фондларында 2,5 миллион берәмлек документ саклана. Китапханә хезмәткәрләре әлеге документлар белән эшләүдә заманча технологияләрдән файдалана. Фондлардан теге яки бу документны тиз арада алыр өчен, телелифт дигән транспорт чарасы кулланыла. Ул укучылар өчен дә, китапханәчеләр өчен дә бик уңайлы икән. 
Фәрит Мөхәммәтшинда Оренбург өлкәсе китапханәсенең инновацион системасы зур кызыксыну тудырды. Ул китапсаклагыч директоры Людмила Сковородконы якын киләчәктә Казанга килергә һәм Татарстанның Милли китапханәсе хезмәткәрләрен үз тәҗрибәсе белән таныштырырга чакырды. 
● 1 февральдә ТР Дәүләт Советы Рәисе Фәрит Мөхәммәтшин Иран Ислам Республикасының Казандагы Генераль консулы Реза Багбан Кондори белән очрашты. Реза Багбан Кондори Татарстандагы дипломатик миссиясен тәмамлый.
Очрашу вакытында ТР парламенты башлыгы Кондори әфәндегә Татарстан һәм Иран халыкларын якынайту эшенә зур өлеш кертүе һәм ике республика арасында төрле өлкәләргә караган тыгыз элемтәләрне үстергәне өчен рәхмәт белдерде. Билгеле булганча, Казандагы Иран Генераль консуллыгы 2007 елда ачылды. Өч елдан артык аны Реза Багбан Кондори җитәкләде.

Фәрит Мөхәммәтшин сүзләренә караганда, соңгы елларда югары дәрәҗәдә әһәмиятле очрашулар һәм ике республика арасында рәсми делегацияләр алмашынган. “Ерак Иран безгә якынайды. Әмма төрле өлкәләрдә ике якка да файдалы хезмәттәшлек потенциалы әле бетмәгән. Без юлның башында торабыз, алга таба уңышларыбыз тагын да зур булачак”, - дип белдерде Татарстан парламенты башлыгы.
Реза Багбан Кондори, үз чиратында, Фәрит Мөхәммәтшинга Казандагы Иран Генераль консуллыгы эшчәнлегенә булышлык күрсәткәне өчен рәхмәт белдерде. “Без Татарстанда үз миссиябезне тулысынча үтәдек дип саныйбыз”, - диде Иран дипломаты. Бүгенге көндә КФУда - Иран булышлыгы белән Россия-Иран җәмгыяте бүлеге, ТДГПУ һәм ТР Фәннәр академиясенең Ш.Мәрҗани исемендәге Тарих институты каршында иранистика үзәкләре эшли. Иран кинематографистлары Казанда уза торган мөселман киносы халыкара фестивалендә актив катнаша. Казан вузларында Иран студентлары белем ала. Генераль консул фикеренчә, гуманитар өлкәдәге бәйләнешләр аркылы ике республика арасында икътисади элемтәләр үсәчәк.

Кондори билгеләп үткәнчә, Татарстан һәм Иран арасындагы элемтәләрне үстерүнең мөһим өлеше булып рәсми делегацияләр алмашу тора. Парламентлар арасында хезмәттәшлекне тагын да үстерү юнәлешендә ул Татарстан парламенты делегациясенең Иранга сәфәренә зур игътибар бирә. Фәрит Мөхәммәтшин, әлеге чакыруны кабул итеп алып, сәфәр вакытын якын киләчәккә билгеләргә булды. Реза Багбан Кондорига яңа урында уңышлы һәм кызыклы эш белән шөгыльләнүен теләде.

Татарстан ягыннан очрашуда ТР Президентының Тышкы багланышлар департаменты директоры - ТР Президентының халыкара мәсьәләләр буенча ярдәмчесе Тимур Акулов һәм башка рәсми затлар катнашты.
●  3 февральдә ТР Дәүләт Советы Рәисе Фәрит Мөхәммәтшин “Бердәм Россия” партиясе лидеры Владимир Путинның кабул итү бүлмәсендә халыкны кабул итте. Аерым алганда, аңа Татарстанның халык артисты Искәндәр Биктаһиров - күренекле сәнгать эшлеклесе, Г.Тукай исемендәге дәүләт премиясе лауреаты Сара Садыйкованың 105 еллыгы уңаеннан оештырылган концертны республиканың нефть районнарына алып чыгуда ярдәм күрсәтүне сорап мөрәҗәгать итте. Шулай ук кабул итү бүлмәсенә Казан (Идел буе) федераль университетында муниципаль берәмлекләрнең кабаттан сайланган депутатларын укыту мәсьәләсе белән - Федор Фомушкин, торак-коммуналь хуҗалык хезмәтләр өчен түләүдә килеп туган сораулар буенча Казаннан Наил Нигъмәтуллин килгән иде.

Фәрит Мөхәммәтшин сүзләренә караганда, халыкның хәл ителәсе проблемалары аз түгел. Искәндәр Биктаһировның үтенече дә искәрмә түгел. “Ул татар эстрадасы ветераннары, мәдәният хезмәткәрләре исеменнән танылган композитор һәм җырчы Сара Садыкованың бай мәдәни мирасын пропагандалау мәсьәләсе буенча мөрәҗәгать итте. Алар хакимияттән һәм шәхсән миннән үз халкына озак еллар дәвамында хезмәт иткән, Сара Садыйкованың әсәрләрен менә дигән итеп башкаручы татар эстрадасы ветераннарына ярдәм итүне дә сорый”, - дип белдерде парламент башлыгы. Искәндәр Биктаһиров журналистлар белән сөйләшү вакытында Фәрит Мөхәммәтшинның ярдәм күрсәтергә вәгъдә бирүен, концерт программасын республиканың нефть районнарына гына түгел, башка төбәкләргә дә алып чыгарга киңәш итүен әйтте. Спикер шулай ук бу чараның сәхнә ветераннарына социаль яктан ярдәм дә була алуын билгеләп үткән. 

Казаннан Наил Нигъмәтуллинның исә торак-коммуналь хуҗалык хезмәтләр өчен түләү буенча сораулары күп җыелган. Фәрит Мөхәммәтшин хәбәр иткәнчә, бу өлкәгә караган сораулар, бигрәк тә идарәче компанияләр һәм торак милекчеләре ширкәтләре эшчәнлеге белән бәйле сораулар ТР Дәүләт Советының көндәлек почтасына күп килә, депутатларның халыкны кабул итүе вакытында да еш яңгырый. “Татарстанда капиталь ремонт үткәрү аша торак фондын яңартканда күпфатирлы йортлар белән идарә итү эшчәнлеге хакимият тарафыннан тәнкыйть утына тотыла башлады. Бу өлкәдә сораулар бик күп. Кызганычка каршы, алар күп очракта хокук мәсьәләләре буенча федераль дәрәҗәдәге торак һәм граждан кодекслары белән бәйле. Бу кайбер мәсьәләләрне безгә үз законнарыбыз нигезендә хәл итәргә мөмкинлек бирми. Шул ук вакытта халыкка торак-коммуналь хезмәт күрсәтү һәм аның өчен түләүне җиңеләйтү буенча мәсьәләләрне чишәргә була”, - диде Фәрит Мөхәммәтшин. 

Татарстан парламенты башлыгы сүзләренә караганда, кешеләр күбрәк гомуми кулланылыштагы урыннар, су һәм җылылык, электр энергиясе өчен түләүдә килеп чыккан, йорт яны территорияләре белән бәйле сораулар буенча мөрәҗәгать итә. “Шулай ук Казандагы һәм башка зур шәһәрләрдәге идарәче компанияләр һәм торак милекчеләре ширкәтләренең бик күп йортларны күзәтчелектә тотуы аркасында, ниндидер карар кабул итү өчен, милекчеләр белән җыелышлар үткәрү кыенлаша. Шуңа күрә безгә мөрәҗәгать иткән кешеләр республика дәрәҗәсендә закон кабул итү һәм аның нигезендә идарәче компанияләр һәм торак милекчеләре ширкәтләренең, күп дигәндә, өч-биш йорт белән идарә итүенә ирешү тәкъдиме белән чыга”, - дип белдерде спикер. 

Фәрит Мөхәммәтшин хәбәр иткәнчә, агымдагы елның 8 февралендә ТР Дәүләт Советында торак-коммуналь хуҗалык проблемаларына кагылышлы “түгәрәк өстәл” утырышы узачак. Анда Татарстан Хөкүмәте, бу мәсьәләләр белән шөгыльләнүче министрлыклар һәм ведомстволар вәкилләре, берничә муниципалитет башлыклары катнашыр дип көтелә. 

Бүген Татарстан “бердәмроссияле”ләре лидерына Социаль һәм гуманитар белемнәр институты ректоры Федор Фомушкин Казан (Идел буе) федераль университетында муниципаль берәмлекләрнең яңа сайланган депутатларын укыту мәсьәләсе белән мөрәҗәгать итте. Ф.Фомушкин сүзләренә караганда, ТР Президенты карамагындагы Дәүләт һәм муниципаль идарә академиясе бетерелгәннән соң, дәүләт һәм муниципаль хезмәткәрләрен әзерләү, аларның белемнәрен арттыру буенча яңа программа эшләнгән. Әмма әлеге программада депутатларны укыту мәсьәләсе каралмаган. 

Фәрит Мөхәммәтшин фикеренчә, бу проблеманы хәл итүне сорап мөрәҗәгать итү дөрес. “Әгәр җирле үзидарә системасы тулы көченә эшләп китсен дисәк, безгә яхшы кадрлар кирәк. Мин бу мәсьәлә буенча Казан (Идел буе) федераль университеты ректоры белән сөйләшергә җыенам”, - диде Татарстан парламенты башлыгы, муниципаль берәмлекләр депутатларын укыту юнәлешендәге эшнең системага салынырга тиешлеген ассызыклап. 

● 3 февральдә ТР Дәүләт Советы Рәисе Фәрит Мөхәммәтшин республиканың Баулы муниципаль районының Кырым-Сарай авылында урнашкан картлар һәи инвалидлар интернат йортында булды. 

Билгеле булганча, ике ел элек ТР Дәүләт Советы депутатлары республиканың социаль хезмәт күрсәтү учреждениеләрен шефлыкка алган иде. Парламентарийлар бу учреждениеләрнең попечительлек һәм күзәтүчеләр советына керә, аларның тормышында актив катнаша, көнкүреш техникасы һәм башка кирәкле әйберләр сатып алуда булыша. 

Фәрит Мөхәммәтшин интернатта торучыларның хәл-әхвәлләрен сорашты, яшәү шартлары белән кызыксынды. Өлкәннәр исә биредә эшләүчеләрнең аларның тормышын уңайлы итү өчен бик тә тырышып эшләүләрен әйтеп, рәхмәт хисләрен җиткерде. 

Парламент башлыгы монда яшәүче Мирхәйдәр Шамраевны гомер бәйрәме белән котлады, бүләген тапшырды. Бу көнне әлеге йортта гомер итүче Мирхәйдәр Шамраевның туган көне икән. 36 еллык хезмәт стажы булган агайга 73 яшь тулды. 
Соңрак Фәрит Мөхәммәтшин попечительлек һәм күзәтүчеләр советы утырышында катнашты.

Кырым-Сарай авылында урнашкан картлар һәи инвалидлар интернат йорты эшчәнлеге белән аның директоры Рәйсә Гыйниятуллина таныштырды. Монда 77 кеше яши. Тәүлегенә биш тапкыр туклану оештырылган. Биредә яшәүчеләр үзләрен тормыш өчен кирәкле кешеләр итеп тойсыннар өчен, аларны теге төрле эшкә җәлеп итәләр. Интернатта гомер итүчеләр дару үләннәре җыюда катнаша, бакчада яшелчә, җиләк-җимеш үстерә, кышка әзерли. 

Әлбәттә, интернатта хәл ителәсе мәсьәләләр дә юк түгел. Физиотерапия кабинетын җиһазлап бетерәсе бар, инвалидларны тәрбияләү өчен махсус җайланмалар кирәк. 

Фәрит Мөхәммәтшин, утырышка йомгак ясап, соңгы елларда өлкәннәргә, инвалидларга, ата-анасыз калган балаларга дәүләт тарафыннан игътибарның артуын әйтте. Попечительлек һәм күзәтүчеләр советы эшчәнлегенә бизнес һәм хакимият вәкилләрен җәлеп итү буенча да эш алып барыла. Моның уңай нәтиҗәсен Баулы интернат-йортында да күреп була. 
“Якыннары, балалары кайгыртуыннан мәхрүм калган өлкәннәр, ярдәмчесез калган кешеләргә мөмкин кадәр игътибарлырак булыйк әле, - диде Фәрит Мөхәммәтшин. - Гомумән, мондый күренешләр безнең халыкка хас нәрсә түгел бит. Интернат-йортларда нинди генә уңайлы шартлар тудырылмасын, ул бервакытта да үз йортыңны, якын кешеләрең тәрбиясен алыштыра алмый”. Дәүләт Совет Рәисе интернатларда торучы кешеләрнең буш вакытларын кызыклы һәм файдалы итеп оештырганда аларның ничә яшьтә булуына игътибар итәргә кирәклеген искәртте. Чөнки бу йортларда яшь инвалидлар да аз түгел. 

Утырышта каралган тагын бер мөһим мәсьәлә социаль учреждениеләрдә яшәүчеләр тарафыннан стационар хезмәт күрсәтүләр өчен күчерелә торган акчадан (пенсиянең бер өлешеннән) салым тотып калу белән бәйле. Интернатта моны гаделсезлек дип саныйлар. 

Фәрит Мөхәммәтшин бу мәсьәләгә ачыклык кертергә вәгъдә бирде. Моның өчен депутатларның Татарстан парламенты исеменнән федераль үзәккә закон инициативасы белән чыгу мөмкинлеге барлыгын да әйтте.  
●  7 февральдә Татарстанга Кыргызстан Республикасы делегациясе килде. Делегацияне республиканың Мәгариф һәм фән министры Канат Садыйков җитәкли. Алар Татарстанның башлангыч, урта махсус һәм югары һөнәри белем бирүче уку йортлары белән танышырга ниятли. Сәфәр нәтиҗәләре буенча Татарстан һәм Кыргызстан арасында кысалы килешү төзү көтелә.

Кыргызстан Республикасы делегациясе парламентта ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев белән очрашты. Биредә сүз нигездә мәгарифне үстерү, үзара элемтәләрне яңарту хакында барды. 

Мәртәбәле кунаклар Дәүләт Советы карамагындагы Яшьләр иҗтимагый палатасы вәкилләре белән дә очраштылар. Чарада студентлар үзидарәсен үстерү, студентларның хезмәт отрядларындагы мәшгульлеге турында фикер алыштылар. Яшьләр иҗтимагый палатасы рәисе Евгений Ефимов үзләренең эшчәнлеге белән таныштырды. Кыргызстан Мәгариф һәм фән министры Канат Садыйков, үз чиратында, үз республикаларындагы белем бирү системасы, студентларның үзидарәсен үстерү, Кеше хокуклары буенча вәкил каршында студентларның һәм яшьләрнең хокукларын яклау советы эшчәнлеге турында сөйләде. 

Канат Садыйков сүзләренә караганда, Татарстанга эшлекле сәфәрнең максаты – белем бирү һәм фән өлкәсендәге багланышларны көчәйтү. Шулай ук яшьләрнең мөмкинлекләрен арттыру, ягъни аларга Татарстанның әйдәп баручы уку йортларында белем бирү һәм аспирантлар белән алмашу күз алдында тотыла. 

“Безнең халыкларның мәдәни тамырлары уртак, безне элекке Советлар берлегенең мәгариф җирлеге берләштерә. Соңгы вакытта Кыргызстан Россиянең күп төбәкләре белән эшлекле элемтәләр урнаштырырга омтыла. Татарстанның фәнни-белем бирү потенциалы зур булуын исәпкә алып, без мондагы уку йортларында Кыргызстан икътисады өчен белгечләр әзерләү юнәлешендә эшләргә телибез. Мондый рухтагы фән һәм мәгариф өлкәсендәге элемтәләр Татарстан һәм Кыргызстан арасындагы багланышларны ныгытырга, диаспораларның мәдәни элемтәләрен сакларга һәм үстерергә мөмкинлек бирер дип уйлыйбыз”, - диде Канат Садыйков журналистлар белән аралашу вакытында. 

● 8 февральдә ТР Дәүләт Советында Татарстан парламентының “Россия гражданнарына – үтемле һәм уңайлы торак” илкүләм өстенлекле проектына күзәтчелек итү буенча комиссиясе киңәйтелгән утырышы узды. Анда “2011 елда торак-коммуналь хуҗалык белән идарә итү проблемалары” темасына җитди сөйләшү булды. “Түгәрәк өстәл” утырышында ТР Дәүләт Советы Рәисе Фәрит Мөхәммәтшин, ТР Премьер-министрының беренче урынбасары Равил Моратов, ТР Муниципаль берәмлекләр советы рәисе Минсәгыйть Шакиров, башка рәсми затлар катнашты.

Республика торак-коммуналь хуҗалыкның хәзерге торышы белән ТР Төзелеш, архитектура һәм торак-коммуналь хуҗалык министры урынбасары Ленар Вәлиев таныштырды. Аның сүзләренә караганда, торак-коммуналь хуҗалык өлкәсендә торак фондын яңартуга зур игътибар бирелә.Татарстан Республикасында гомуми торак мәйданы 83,7 млн. кв. метр булган 503,3 мең йорт бар. Шуның 45,9 меңе күпфатирлы торак йортларга туры килә. Республикадагы бөтен торак мәйданының 0,2 млн.кв.метры 70 процентка искергән. 

Ленар Вәлиев хәбәр иткәнчә, республикадагы күпфатирлы йортларның 64,4 проценты - шәхси идарәче компанияләр, торак фондының 15,3 проценты торак милекчеләре ширкәтләре, торак-төзелеш компанияләре тарафыннан идарә ителә. 

Төзелеш, архитектура һәм торак-коммуналь хуҗалык министры урынбасары әйтүенчә, бүгенге көндә торак-коммуналь хуҗалык белән идарә итү өлекәсендә берничә проблема бар. Беренчедән, гражданнар үзләрен үз фатирының хуҗасы итеп тоймый. Алар бөтен җаваплылыкны дәүләт җилкәсенә йөкли. Икенчедән, торак-коммуналь хуҗалык өлкәсендәге эшчәнлек һәм финанс агымнары турында ачык мәгълүмат юк дәрәҗәсендә. Ә бу, үз чиратында, финанс агымнарының үтәкүренмәле булмавы аларны нәтиҗәле һәм максатчан кулланмауга, кешеләрнең ышанычын югалтуга китерә. Торак-коммуналь хуҗалыкта конкурентлыкка сәләтле тирәлекне үстерү акрын бару да халык файдасына эшләми. 

Фәрит Мөхәммәтшин үз чыгышында билгеләп үткәнчә, күпфатирлы йортлар белән идарә итүдәге проблемалар республика халкында күп сораулар тудыра. “Бу авыр мәсьәлә һәркемгә, шулай ук юридик затларга һәм оешмаларга кагыла”, - диде ул. Парламент башлыгы белдергәнчә, соңгы елларда капиталь ремонтка һәм республиканың торак фондын яңартуга миллиардлаган акча җәлеп ителгән. Татарстан ел саен капиталь ремонт өчен 10 миллиард сум акча тота. Хәзер халыкны күпфатирлы йортлар белән идарә итү, торак-коммуналь хезмәтләр күрсәтүнең сыйфаты борчый. Әлеге проблемалар федераль дәрәҗәдә дә, республика һәм муниципалитетлар дәрәҗәсендә дә хәл итүне сорый. Татарстанда торак-коммуналь хуҗалык өлкәсендәге проблемаларны хәл итүнең үз юллары бар. Әмма кайбер мәсьәләләр башкарма хакимият һәм муниципалитетларның вәкаләтләре белән бәйле. 

“Минемчә, иң мөһиме – бу эшләргә шушы йортларда яшәүчеләрне тартырга кирәк”, - дип белдерде Фәрит Мөхәммәтшин, әлегә халыкның идарә итү процессында чын-чынлап партнерга әйләнмәгәнлеген әйтеп. 

Аның фикеренчә, муниципалитетлар торак-коммуналь хуҗалык өлкәсендә элеккечә идарә итә. Хәзерге вакытта үзенә 200, 300, 500 күпфатирлы йортларны берләштергән идарәче компанияләр һәм торак милекчеләре ширкәтләре барлыкка килә, ә аларның бу йортлар белән идарә итәргә көченнән килми. Кызганычка каршы, әлеге компанияләр белән әзерлекле кешеләр түгел, ә билгеләп куелган затлар идарә итә. Халыктан торак-коммуналь хезмәтләр өчен җыелган акча 96-98 процент тәшкил итә, ә идарәче компанияләр һәм торак милекчеләре ширкәтләренең бурычлар арта бара. Димәк, акчалар каядыр китә. 
Фәрит Мөхәммәтшин билгеләп үткәнчә, ТР Президенты да, ТР Хөкүмәте дә торак-коммуналь хуҗалык өлкәсендәге проблемаларны хәл итү белән актив шөгыльләнә. Республика башлыгы кушуы буенча, идарәче компанияләр җитәкчеләре белән зона киңәшмәләре уздырылды. Бу юнәлештә боз кузгалды, әмма бу проблемаларны хәл итүнең бөтен юллары да табылмаган әле. 

Равил Моратов билгеләп үткәнчә, халыктан торак-коммуналь хезмәтләр күрсәткән өчен җыелган акчаларны тоту тәртибе үзгәрергә, бу процесс үтәкүренмәле булырга тиеш. “Торак-коммуналь хуҗалык өлкәсендә кимчелекләр һәм тәртипсезлек күп. Халыктан җыелган акчалар идарәче компанияләр тарафыннан теләсә ничек тотыла. Кайвакытта бу хезмәтләр халыкка күрсәтелми дә”, - диде вице-премьер. 
Равил Моратов сүзләренә караганда, халык сметаларны раслауда катнашу хокукына ия түгел. Билгеле: миллионлаган квадрат метр торак белән идарә итүче компанияләр өчен бу мөмкин хәл түгел. Халык, күп акча түләп тә, торак-коммуналь хезмәтләрнең сыйфаты артмаганга, акчаларның каядыр китүенә бик аптырый. 

Вице-премьер тарифларны билгеләгәндә тагын да принципиальрәк якын килергә чакырды. Аның сүзләренчә, кайбер муниципаль районнар җитәкчеләренең андагы торак-коммуналь хезмәтләр күрсәтүче оешмалар башлыклары белән якын торуы сизелә. Идарәче компанияләр бер-берсенә керешеп киткән структуралар төзеп, халыкка хезмәт күрсәтә. Прокуратурага мондый фактлар һәм закон бозулар буенча тикшерүләрне активрак уздырырга кирәк, дип саный ул. 

Дәүләт Советында бу хакта сөйләшү дәвамлы булачак, мәсьәләне парламент утырышында “Хөкүмәт сәгате” кысаларында кабат караячаклар. 
 ● 8 февральдә ТР Дәүләт Советы Рәисе Фәрит Мөхәммәтшин республиканың волейбол федерациясе президенты итеп сайланды. Әлеге карар Федерациянең Казан шәһәрендә узган хисап-сайлау конференциясендә кабул ителде.
Фәрит Мөхәммәтшин үз чыгышында кайсы юнәлешләргә игътибар биреләсен әйтте. “Мин бу спорт төрен яратам, чөнки анда команда белән уйнарга кирәк, җәрәхәт алу куркынычы да юк, – диде ул.– Төп бурычым дип республикада волейболга игътибарны арттыруны күрәм. Ә моның өчен мөмкинлекләр җитәрлек. Волейболны яңа дәрәҗәгә күтәрергә, балалар, аеруча студентлар спортына зуррак әһәмият бирергә кирәк”. Инде шушы көннәрдә үк Фәрит Мөхәммәтшин башкаладагы вуз җитәкчеләре белән очрашырга җыена. Аның фикеренчә, Казандагы Волейбол үзәге буш торырга тиеш түгел. Студентлар, “Зенит-Казан” һәм “Динамо-Казан”ның җанатарлары гына булып калмыйча, үзара да ярышачак. 
Федерация вәкилләре телгә алган саннарга караганда, бүген республикада 42 мең чамасы кеше волейбол белән шөгыльләнә. Фәрит Мөхәммәтшин исә бу күрсәткеч тагын да зуррак булган заманнарны искә алды. “Мин Әлмәттә эшләгәндә һәр ишегалдында волейбол мәйданчыгы бар иде, – дип сөйләде ул. – Әгәр нефтьчеләр разведчикларны җиңсә, бу хакта бөтен шәһәр белә иде. Ә нигә менә шул тәҗрибәдән файдаланмаска?!. Чыгымнары зур түгел бит”. Федерациянең вице-президентлары итеп “Зенит-Казан” волейбол клубы вице-президенты Илһам Рәхмәтуллин, “ICL-КПО ВС” компаниясе генераль директоры Виктор Дьячков, “Мелита” оешмасы җитәкчесе Рәис Гомәров, “Зенит-Казан” клубы директоры Олег Брызгалов билгеләнде. 
● 10 февральдә  Экология, табигатьтән файдалану һәм аграр мәсьәләләр комитеты утырышы булды (тулырак “Дәүләт Советы комитетлары” бүлегендә).
● 11 февральдә ТР Дәүләт Советы Рәисе Фәрит Мөхәммәтшин республика вузлары ректорлары белән очрашты. Анда сүз Татарстанның югары уку йортларында студентлар спортын үстерү турында барды.
“Казанда 2013 елгы Универсиада алдыннан күптармаклы спорт инфраструктурасын булдырудагы сизелерлек уңышлар җирлегендә студентларны актив рәвештә спортка тарту һәм спорт корылмаларын тулы көченә файдалану буенча эш алгы планга чыга”, - диде Фәрит Мөхәммәтшин.

Аның сүзләренә караганда, вузларга спортка сәләте булган яшьләрне ачыклау һәм әзерләү системасын эшләүне тизләтергә кирәк. Моның өчен Татарстанда барлык шартлар тудырылган – Универсиада өчен төзелгән 25 объект файдалануга әзер. 
Татарстан парламенты башлыгы шулай ук Универсиаданы оештыруга волонтерлык хәрәкәтенең әзерлеге белән бәйле мәсьәләләрнең дә игътибардан читтә калмаска тиешлеген әйтте. Уеннар вакытында, ким дигәндә, дүрт чит тел куллану зарурлыгын белдерде. 
Очрашу ахырында Фәрит Мөхәммәтшин вуз ректорларын ТР Дәүләт Советы депутатлары белән тагын да ныграк хезмәттәшлеккә чакырды. 
Очрашуда ТР Яшьләр, спорт һәм туризм министры Рафис Борһанов, ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев чыгыш ясады. 
● 11 февральдә Казанга Европа Советы Парламент ассамблеясе Рәисе Мәүлет Чавушоглу килде. Мәртәбәле кунакны “Казан” халыкара аэропортында ТР Дәүләт Советы Рәисе Фәрит Мөхәммәтшин, ТР Президентының Тышкы элемтәләр департаменты директоры – ТР Президентының халыкара мәсьәләләр буенча ярдәмчесе Тимур Акулов һәм башка рәсми затлар каршы алды.   

 12 февральдә Дәүләт Советында республика парламенты башлыгы Фәрит Мөхәммәтшин Европа Советы Парламент Ассамблеясе (ЕСПА) рәисе Мәүлет Чавушоглу белән очрашты. Очрашуда республиканың Дәүләт Советы депутатлары, сәяси партияләр һәм иҗтимагый оешмалар вәкилләре катнашты. 
Кунаклар очрашуга кадәр ТР парламент үзәген һәм парламентаризм музеен карады. 
Фәрит Мөхәммәтшин очрашу башында югары дәрәҗәле кунакны җылы сәламләде һәм безнең республикага кызыксыну белдергәне өчен рәхмәт белдерде. “ЕСПА – дәрәҗәле оешма, Европада күптәнге халыкара парламент институтларының берсе”, - дип билгеләп үтте Татарстан парламенты башлыгы һәм очрашуда катнашучыларга бу оешмага Европа Советының 40 иле керә дип искәртте. 
ТР Дәүләт Советы Рәисе очрашуда ЕСПА рәисенә кыскача республиканың социаль–икътисади үсеше, ТР парламенты хакында сөйләде. “Татарстанда 2010 елда сәнәгать продукциясе күләме 1 трлн. сумнан артып китте”, - дип басым ясады Фәрит Мөхәммәтшин. 
Татарстан парламенты башлыгы республика территориясендә гамәлгә ашырыла торган саллы проектлар турында да сөйләде. Татарстан Россия Федерациясенең күпмилләтле һәм күпконфессияле төбәкләренең берсе, диде  Фәрит Мөхәммәтшин. Татарстан Республикасы төрле конфессия һәм милләт вәкилләренең тыныч яшәве буенча үрнәк булып тора, дип өстәде ул. 
“Татарстан Дәүләт Советы халыкара оешмалар белән актив эшчәнлек алып бара”, - диде очрашуда спикер. 
Мәүлет Чавушоглу, үз чиратында,  җылы каршы алганнары өчен рәхмәт белдерде, Россиягә өченче тапкыр килүен искәртте. “Бүген биредә ЕСПА рәисе, шулай ук Төркия сәясәтчесе буларак килүемә шатмын”, - диде кунак. Ул шулай ук Төркия белән Россия арасында мөнәсәбәтләр актив үсеш алуын билгеләп үтте. “Төркия белән Россия көндәшләр буларак түгел, ә партнерлар буларак актив эшли”, - диде ул. 
Мәүлет Чавушоглу Европа Советы Парламент Ассамблеясе эшчәнлеге турында сөйләде. 

Очрашуда күп төрле мәсьәләләр буенча фикерләштеләр. Аерым алганда, анда катнашучылар ЕСПА белән Россия мөнәсәбәтләре мәсьәләләре, расачылык, дискриминация кебек уртак проблемалар турында сөйләште. Шулай ук башка илләрдәге конфликтлар хакында да сүз барды. 
“Россия белән Татарстан Европага күпмилләтлелек, культура плюрализмы буенча яхшы үрнәк күрсәтә. Биредә төрле этнос, мәдәният, дин вәкилләре бергә тыныч, килешеп яши. Мин Татарстанның РФ эшчәнлегенә генә түгел, ә Европа Советына да үз өлешен кертүенә шәхсән ышандым”, - диде журналистлар белән сөйләшкәндә Мәүлет Чавушоглу. Аның сүзләренә караганда, ЕСПА эшчәнлегендә мәдәниятара һәм динара диалог мәсьәләре өстенлекле булып кала. 
“Минем өчен ТР Президенты Рөстәм Миңнехановның рәсми чакыруы буенча Татарстанга килү горурлык. Визит уңышлы уза”, - диде кунак. 
“Татарстан Республикасына ЕСПА рәисе визиты – безнең өчен зур дәрәҗә. Аның визиты – безнең дәүләтнең Европа аренасындагы роле һәм урыны хакында бөтен яклап фикер алышу, уртак проблемаларны һәм аларны хәл итү юлларын карау өчен яңа мөмкинлек”, - диде журналистларга Фәрит Мөхәммәтшин. 
● 12 февральдә ЕСПА Рәисе Казан Кремлендәге мәчеттә һәм чиркәүдә булды. “Казан Кремлендә мин күргән төрле дин вәкилләренең татулыгы– ул бөтен җирдә булырга тиешле нәрсә”, - дип белдерде Мәүлет Чавушоглу Татарстан башкаласының Баш тарих–архитектура һәм сәнгать музей-тыюлыгында. 
Чит ил кунагы өчен оештырылган экскурсия “Манеж” күргәзмә залында РФнең беренче Президенты тууына 80 ел тулуга багышланган “Борис Ельцин – яңа Россия башлангычы” фотокүргәзмәсен караудан башланды. Мәүлет Чавушоглу ТР Дәүләт Советы Рәисе Фәрит Мөхәммәтшин озатуында Россиянең беренче җитәкчесенең 10 еллык президентлык чоры фоторәсемнәре белән танышты. 
Фотокүргәзмәдә аерым стенд Россиянең беренче Президентының Татарстан Республикасына визитларына багышланган. Мәүлет Чавушоглу фотодокументлардан яхшы тәэсирләр алуын белдерде. ЕСПА Рәисе белән Татарстан парламенты башлыгы күргәзмәнең дәрәҗәле кунаклары китабында язу калдырды. 
Кол Шәриф мәчетендә кунакларны ТР мөселманнары Диния нәзарәте рәисе вазыйфаларын башкаручы Илдус хәзрәт Фәизов һәм республиканың төп мәчете имам–хатыйбы Рамил хәзрәт Юнысов каршы алды. Мәүлет Чавушоглу белән Фәрит Мөхәммәтшин тәржемәчесез аралашты, алар төрек һәм татар телләрендә аңлашты. ЕСПА Рәисе хәзерге вакытта Казанда һәм, гомумән, Татарстанда ничә мәчет эшләве белән кызыксынды. “Башкалада илледән артык, ә республикада мең өч йөзгә якын мәчет эшли”, - дип белдерде Рамил хәзрәт. Ул кунакка, очрашу истәлеге буларак, Кол Шәриф мәчете рәсеме төшерелгән тәлинкә бүләк итте. 
Татарстанның православие чиркәве – Благовещение соборында Европа Советы Парламент Ассамблеясе Рәисен Казан Богородица ирләр монастыре наместнигы игумен Питирим каршы алды. Ул чиркәү төзелү тарихы хакында сөйләде. “Без Рамил хәзрәт белән бик дус, - диде кунакка игумен Питирим. – Бервакытны мәхәллә кешеләре безнең бергә мавыктыргыч итеп сөйләшеп торуыбызны күреп шаккатты”. Аңа Чавушоглу: “Алла – бер, ә мәчет һәм чиркәү – аның йортлары”, - дигән фәлсәфи җавап бирде. 

● 12 февральдә Европа Советы Парламент Ассамблеясе Рәисе Мәүлет Чавушоглу Казан федераль университеты студентлары белән очрашты. Ул Казан федераль университетына ТР Дәүләт Советы Рәисе Фәрит Мөхәммәтшин озатуында килде.

Мәүлет Чавушоглу өчен университет музее, аудиторияләр буенча экскурсия оештырылды. ЕСПА Рәисе Казан университетын Европа дәрәҗәсендәге уку йорты дип белдерде. Дәрәҗәле кунаклар китабында ул “Россиянең әйдәп баручы мәгариф үзәкләренең берсе, ике гасырлык тарихы булган университетта булудан зур канәгатьлек хисләре кичерәм” дигән истәлек язуы калдырды. 

Мәүлет Чавушоглу КФУ ректоры Илшат Гафуров үтенече буенча университетның актлар залында вуз студентлары белән очрашу үткәрде. Очрашуда онлайн режимында университетның Яр Чаллы филиалы студентлары да катнашты. 

“Миңа яшь буын вәкилләре белән очрашу ошый,” – диде Чавушоглу әфәнде, - чөнки сез кайбер мәсьәләләргә яңача карарга мөмкинлек бирәсез”. 

Европа Советы Парламент Ассамблеясе Рәисе сәясәт өлкәсендәге эшчәнлеге турында сөйләгәндә, сәясәтче карьерасы турында өлкән сыйныфларда ук уйлана башлавы хакында белдерде. Европа Советының гомумевропа һәм төбәк хезмәттәшлеген ныгытуда роле турында әйткәндә, Мәүлет Чавушоглу Татарстанны күп гасырлар буе төрле мәдәният, этнос һәм дин вәкилләренең тату яшәүләре буенча үрнәк төбәк дип билгеләп үтте. 

Аннары ЕСПА Рәисе университет студентлары сорауларына җавап бирде. 

ТР Дәүләт Советы Рәисе Фәрит Мөхәммәтшин Татарстан җитәкчелеге исеменнән Мәүлет Чавушоглуга, республикага килеп, аның үзенчәлекләре, уңышлары белән танышуы өчен рәхмәт белдерде. 

Аудиториядәге студентларның 90 проценты синхрон тәрҗемәсез аңлашты, дип канәгатьлек белән билгеләп үтте Татарстан парламенты спикеры. “Ике дәүләт теле – рус һәм татар телен белгәч, сез халыкара аралашу теле буларак, инглиз телен дә уңышлы үзләштерәсез”, - диде ул. ЕСПА Рәисе белән аралашуга КФУның Яр Чаллы филиалы студентлары онлайн режимда кушылу Татарстанның инновацияләрне актив куллануын дәлилли, дип белдерде Ф.Мөхәмммәтшин. 

Очрашу ахырында КФУ ректоры Илшат Гафуров Мәүлет Чавушоглуга Казан университетының төп бинасы рәсеме төшерелгән истәлекле бүләк тапшырды.

Очрашуда РФ Федераль Җыенның Федерация Советы Рәисе урынбасары Ильяс Умаханов, ТР Президентының Тышкы элемтәләр департаменты директоры – ТР Президентының халыкара мәсьәләләр буенча ярдәмчесе Тимур Акулов һәм башка рәсми затлар катнашты. 

● 15 февральдә ТР Дәүләт Советы Рәисе Фәрит Мөхәммәтшин Минзәлә муниципаль районына эшлекле сәфәр кылды. Парламент башлыгы социаль объектларда, шул исәптән “Полянка” шәһәр яны сәламәтләндерү лагерында да булды. 120 балага исәпләнгән лагерь ел дәвамында эшли. 

Спикер Минзәләдә шулай ук Бөек Ватан сугышында катнашучылар һәм аларның тол калган хатыннары өчен төзелгән йортларны карады: сугыш ветераны хатыны Кәримә Әхмәтова йортында булды. Татарстанда гамәлгә ашырыла торган федераль программа буенча Кәримә апа уңайлыклар тудырылган 50 кв. метрлы фатирга күчкән. Узган ел район буенча сугыш ветеранннары һәм аларның тол хатыннары өчен 132 торак йорт төзелгән. Гомуми финанслау 124,5 миллион сум тәшкил итә. 

Парламент башлыгы, социаль объектларны карагач, муниципаль район Советы утырышында катнашты. Утырышта Минзәлә муниципаль районы башлыгы Рәсим Садыйков узган елга нәтиҗәләр ясады. 2010 елның гыйнвар-ноябрь айларында зур һәм уртача предприятиеләрдә хезмәт хакы 10,7 мең сум тәшкил иткән. 2011 елның 1 гыйнварына районда хезмәт хакы буенча бурычлар калмаган. 

Рәсим Садыйков сүзләренә караганда, районда демографик вәзгыять киеренке. Узган ел, туучыларга караганда, үлүчеләр 168 кешегә артык булган. Балалар арасында да үлем очраклары күп. “Сездә җир яхшы, халык хезмәтчән, ә демографик вәзгыять киеренке. Үлүчеләр саны нигә күп һәм бу вәзгыятьтән чыгу юллары нинди?” - дип кызыксынды Ф.Мөхәммәтшин. 

Үзәк район хастаханәсе баш табибы Павел Стоногин белдерүенчә, үлем очраклары башка сәбәпләргә бәйле. Узган ел районда 6 бала суда батып үлгән, үз-үзләренә кул салу очраклары арткан, шулай ук юл-транспорт һәлакәтләрендә үлүчеләр саны арту да күзәтелә.

Павел Стоногин яшь табибларның районда эшләргә теләмәү проблемасын да кузгатты. Яшь белгечләрне торак белән тәэмин итмичә, биредә эшләргә җәлеп итү авыр. ТР Дәүләт Советы башлыгы фикеренчә, Минзәлә яшьләре туган районнарына кайтсын өчен, аларга медицина белеме алуда стипендия, грантлар белән ярдәм итәргә кирәк.

Фәрит Мөхәммәтшин үз чыгышында Минзәләнең дотацияле район булуын белдерде. Алар чыгымнарның бары тик 20 процентын гына шәхси керемнәре белән каплый, 80 проценты – республика казнасыннан. Соңгы егерме елда ит җитештерү - 2,8, сөт саву – 1,4, мөгезле эре терлек үрчетү – 2,4, дуңгыз үстерү 7 тапкыр кимегән. Утырышта бу күрсәткечләргә җитди анализ ясарга һәм нәтиҗәләр чыгарырга кирәклеге билгеләп үтелде. 

Спикер ТР Хөкүмәтенең 2011-2015 елларга республиканың социль-икътисади үсеш программасын тәкъдим итүен әйтте. “Минзәлә районына республика программаларында актив катнашырга кирәк. Хәзер яхшы үсеш алучыга ярдәм итәләр”, - дип басым ясады ул. 

ТР Дәүләт Советы Рәисе районның уңышларын да билгеләп үтте. Минзәлә районында ветераннар Татарстанда беренчеләрдән булып федераль программа буенча уңайлы шартлар тудырылган торак алган. 

Фәрит Мөхәммәтшин Минзәлә районы активына 2011 елга куелган бурычларны хәл итүдә уңышлар теләде. 

● 15 февральдә Дәүләт корылышы һәм җирле үзидарә комитеты утырышы узды (тулырак “Дәүләт Советы комитетлары” бүлегендә).

● 15 февральдә Мәдәният, фән, мәгариф һәм милли мәсьәләләр комитеты утырышы узды (тулырак “Дәүләт Советы комитетлары” бүлегендә).

●  15 февральдә  Бюджет, салымнар һәм финанслар комитеты утырышы булды (тулырак “Дәүләт Советы комитетлары” бүлегендә).

● 15 февральдә  Икътисад, инвестицияләр һәм эшкуарлык комитеты утырышы булды (тулырак “Дәүләт Советы комитетлары” бүлегендә). 

● 15 февральдә  Законлылык һәм хокук тәртибе комитеты утырышы узды (тулырак “Дәүләт Советы комитетлары” бүлегендә).

● 15 февральдә  Социаль сәясәт комитеты утырышы узды (тулырак “Дәүләт Советы комитетлары” бүлегендә).
● 17 февральдә дүртенче чакырылыш ТР Дәүләт Советының уналтынчы утырышы 24 февральдә узачагы билгеле булды. Бу хакта Татарстан парламенты башлыгы Фәрит Мөхәммәтшин җитәкчелек иткән Президиум утырышында хәбәр ителде.
ТР Дәүләт Советы Секретаре Лилия Маврина белдергәнчә, сессиянең көн тәртибенә 45 мәсьәлә кертелә. Шуның 21е – Татарстан Республикасы законнары проектлары; 16сы – федераль законнар проектлары, РФ субъектлары дәүләт хакимиятенең вәкиллекле органнары закон инициативалары һәм мөрәҗәгатьләре. Аерым алганда, депутатларга 2011-2015 елларга ТРның Социаль-икътисади үсеш программасы, “Хезмәт ветераны” исемен бирү белән бәйле закон проектларын карарга туры киләчәк.

Сессиядә депутатлар шулай ук 2011 елда ТР Дәүләт Советында закон проектларын эшләүнең якынча планын раслаячак, ТР Хисап палатасының 2010 елдагы эшчәнлеге турындагы хисапны тыңлаячак. 
“2010 елның уңышлы тәмамлануы алга таба өмет белән карарга мөмкинлек бирә”, - дип белдерде ТР Дәүләт Советы Рәисе Фәрит Мөхәммәтшин Президиум утырышында. Аның сүзләренә караганда, парламентның бу – өченче елдагы эшчәнлеге кызыклы булырга вәгъдә итә. “Тулы көчкә эшләр өчен, бөтен алшартлар да бар”, - диде спикер. 
ТР Дәүләт Советының якын арада узачак утырышында ук депутатлар “2011-2015 елларга Татарстан Республикасының социаль-икътисади үсеш программасын раслау турында” закон проектын карап, фикер алышачак. “Гомумән алганда, әлеге документ күп нәрсә вәгъдә итә”, - диде спикер, әлеге программаны гамәлгә кертү нәтиҗәсендә халыкның тормыш сыйфаты яхшырырга тиешлеген белдереп. 

Билгеле булганча, әлеге программа буенча комитетларда фикер алышулар узды. Һәр комитет үзе җаваплы булган өлкәгә караган перспектив юнәлешләр белән танышты, әлеге документны тулыландыру, баету максатыннан үз тәкъдимнәрен кертте. Фәрит Мөхәммәтшин журналистлар белән сөйләшү вакытында әлеге законны тормышка ашыруга күзәтчелек итүче махсус комиссия төзү мөмкинлеге барлыгын да әйтте. “Әлеге программа өчен аны эшләүчеләр дә, республика Хөкүмәте дә, Дәүләт Советы депутатлары да, муниципаль хакимият органнары да җаваплы”, - диде Татарстан парламенты башлыгы. 
“Иң мөһиме: алдагы бишьеллыкта Татарстанда зур әһәмияткә ия вакыйгалар булачак: 2013 елда бөтендөнья җәйге универсиадасы узачак, “ТАНЕКО” нефть эшкәртүче комплексы тулы көченә эшли башлаячак, шулай ук башка зур проектлар да тормышка ашырыла”, - диде Фәрит Мөхәммәтшин. 
Спикер Президиум утырышында республика Хөкүмәтенең коры килгән җәй шаукымы аркасында азык-төлеккә бәя күтәрелү белән бәйле вәзгыятьне контрольдә тотуын, депутатларның да бу мәсьәләләрдән хәбәрдар булырга тиешлеген билгеләп үтте. Шулай ук республиканың язгы ташуны каршы алырга әзерләнүен, аның көтелмәгән хәлләр китереп чыгару мөмкинлеген дә җиткерде. 

Парламентның 24 февральдә узачак сессиясендә “Хөкүмәт сәгате” вакытында ТР Президентының “Торак һәм коммуналь хезмәтләр күрсәткәндә, гражданнарның хокукларын һәм законлы мәнфәгатьләрен тәэмин итү һәм яклау буенча чаралар турындагы” Указын тормышка ашыруның барышы белән бәйле мәсьәлә каралачак. Фәрит Мөхәммәтшин билгеләп үткәнчә, хәзер көн тәртибенә зур шәһәрләрдә идарәче компанияләрнең эшчәнлеге, аерым алганда, аларның күпфатирлы йортлар белән идарә итүе белән бәйле мәсьәләләр чыгарыла. 

● 17 февральдә Татарстан Республикасы Дәүләт Советы Рәисе Фәрит Мөхәммәтшин Төркия Республикасының Казандагы яңа Генераль консулы Әхмәт Акынты белән очрашты.

Әхмәт Акынтыны сәламләп, Фәрит Мөхәммәтшин аның Төркия Республикасының Казандагы Генераль консулы итеп билгеләнүе белән котлады. Ул билгеләп үткәнчә, Татарстан Республикасы белән Төркия Республикасын җылы мөнәсәбәтләр генә түгел, ә традицияләр, тел, тарих һәм мәдәният якынлыгы да бәйли. 

Әхмәт Акынты үз иленең Казандагы генераль консулы итеп билгеләнгәнче, Төркиянең Россия Федерациясендәге Илчелеге киңәшчесе, беренче секретаре булып эшләгән. Әхмәт Акынты Төркия Республикасының Казандагы генераль консулы итеп 2011 елның гыйнварында билгеләнде. 

"Күп мәсьәләләрдә без сездән үрнәк алдык", - диде спикер, хәзер дә Төркиянең Россиядә зур кызыксыну тудыруын белдереп. Фәрит Мөхәммәтшин монда Әхмәт Акынтының моңа керткән өлеше зур булуын әйтте. 

ТР Дәүләт Советы башлыгы үзенең Төркия парламенты башлыгы Мехмет Али Шахиннан чакыру алуын билгеләп үтте. Татарстан делегациясенең бу илгә эшлекле сәфәренең кызыклы узачагына ышаныч белдерде. Фәрит Мөхәммәтшин сүзләренә караганда, бу илнең Конституциясен үзгәртү буенча уздырылган референдум безнең республика өчен кызыклы. 

Әхмәт Акынты, үз чиратында, Төркия Республикасының Казандагы консулы булып эшләүнең үзе өчен зур дәрәҗә һәм шул ук вакытта зур җаваплылык икәнлеген белдерде. Ул, үзенең коллегалары кебек үк, республиканың дәүләт органнары белән тыгыз элемтәдә торачагын әйтте. Әхмәт Акынты Татарстан һәм Төркия арасындагы парламентара хезмәттәшлекнең зур әһәмияткә ия булуын билгеләп үтте. "Татарстанда эшләү - карьера баскычы буенча күтәрелү өчен менә дигән мөмкинлек. Миңа кадәр монда эшләп китүчеләрнең Төркиянең Тышкы багланышлар министрлыгында җаваплы урыннарга куелуы күп нәрсә турында сөйли, Монда туплаган тәҗрибә алга таба үсәргә мөмкинлек бирә", - диде Ә.Акынты. Ул шулай ук Төркиянең республикалар, төбәкләр белән хезмәттәшлек итәргә теләвен җиткерде. 

Әхмәт Акынты Фәрит Мөхәммәтшинга ике республика арасында узачак чаралар, аерым алганда, Габдулла Тукайның 125 еллыгына багышлап уздырыла торганнары хакында тәфсилләп сөйләде. Төркия белән Татарстан бу вакыйга нисбәтеннән уртак унбиш чара уздырачак. 

Очрашу барышында яклар алда торган вакыйга – сәүдә-икътисади хезмәттәшлек буенча Россия-Төркия Хөкүмәтара комиссиясенең 11 нче утырышы хакында фикер алышты. Чара быелның 2-3 март көннәрендә Казанда узачак. Форумны үткәрү урыны итеп Казанның сайлануы очраклы гына түгел: Төркия Республикасы – Татарстанның мөһим тышкы икътисади партнерларыннан берсе.

Фәрит Мөхәммәтшин Әхмәт Акынтыга яңа эш урынында уңышлар, актив эшчәнлек теләде.
● 15 февральдә ТР Дәүләт Советы депутатлары комитетларда 2011-2015 елларга ТРның Социаль-икътисади үсеш программасын карауны тәмамлады. Әлеге программа белән бәйле закон проекты ТР Дәүләт Советының киләсе сессиясендә беренче укылышта каралачак.

18 февральдә әлеге программа турындагы фикерләре белән парламентның Икътисад, инвестицияләр һәм эшкуарлык комитеты рәисе Марат Галиев уртаклашты. «Без әлеге программаның нәтиҗәләре уңай булыр дип уйлыйбыз», - диде ул. 

Билгеле булганча, алдагы 5 елга ТР социаль-икътисади үсеше турындагы чираттагы программаның төп нәтиҗәсе Татарстан икътисадының динамик үсешенә нигезләнеп, республика халкының яшәү дәрәҗәсен күтәрү булырга тиеш. 

Алдагы 5 елда Татарстанда җан башына туры килгән тулай төбәк продукты күләмен кимендә - 35 мең долларга, эшкәртү секторының республика икътисадындагы өлешен кимендә - 25 процентка, инновацион продукциянең сәнәгатьтә гомуми җитештерү күләмендәге өлешен кимендә - 30 процентка, республика икътисадында кече һәм урта бизнесның өлешен - 34 процентка, уртача гомер озынлыгын - 74, 1 яшькә, уртача хезмәт хакы күләмен кимендә – 40 мең сумга, бер кешегә торак мәйданы күләмен 26,5 кв. метрга җиткерү бурычы куела. «Программада бирелгән фаразлар буш урыннан алып язылмый. Алар узган еллардагы исәпләүдән, үсеш динамикасыннан чыгып һәм башка параметрларга нигезләнеп ясала», - диде депутат. 

Марат Галиев фикеренчә, хәзер дөньяда табыш алу гына түгел, бизнес алып барганда экология таләпләрен үтәү дә алга чыга. Законнар бу мәсьәләдә катгыйлана бара. “Икътисадны экология белән бәйләп алып бару әлеге программада да чагылыш тапкан. Мисалга “ТАНЕКО” проектын алыйк. Ул нефть продуктларын зур күләмдә эшкәртү өчен мөмкинлек бирә, бу үз чиратында, тормыш дәрәҗәсен яхшыртуга юл ача”, - диде ул, нефть эшкәртү белән шөгыльләнү өчен республиканың экология ягыннан бөтен шартлар булуын әйтеп. Аның сүзләренчә, ТАНЕКО нефть эшкәртү күрсәткечен яхшыртырга, 14 млн. тоннага җиткерергә, калдыкларны ике тапкыр киметергә мөмкинлек тудыра.“ТАНЕКО” бөтендөнья икътисады таләпләренә җавап бирә”, - диде комитет рәисе. 

Комитетларда фикер алышу вакытында программаның социаль блогы депутатларда бик күп сораулар тудырган иде. Аларны бигрәк тә уртача хезмәт хакын 40 мең сумга кадәр җиткерү, аның сатып алу мөмкинлекләренә ни дәрәҗәдә йогынты ясый алуы белән бәйле мәсьәлә кызыксындырды. 

Социаль сәясәт комитеты депутатлары Программада РФ Президенты Д.Медведевның Федераль Җыенга Юлламасында өстенлекле юнәлешләр буларак билгеләнгән икътисад һәм җәмгыять үсешенең төп юнәлешләре чагылыш тапмаганлыгын билгеләп үтте. Сүз сәламәтлек саклау системасын үстерү, балачак, күпбалалы гаиләләрне торак белән тәэмин итү, балалар бакчаларын җитәрлек күләмдә булдыру проблемаларын чишү, инвалидларның тулы канлы тормышын тәэмин итү турында бара. Парламентарийлар шулай ук ТР Президенты Р.Миңнехановның ТР Дәүләт Советына Юлламасының балаларны тукландыру индустриясен төзүгә, физкультура һәм спортны үстерүгә, балалар һәм яшьләрнең җәйге ялын оештыруга кагылышлы нигезнамәләрен тормышка ашыру механизмнарын да күрмәгән. 

Программаның икътисад блогы буенча кимчелекләре турында Икътисад, инвестицияләр һәм эшкуарлык, Бюджет, салымнар һәм финанслар комитетларында сөйләштеләр. Депутатлар Программаны тормышка ашыруның бер шарты инвестицияләр җәлеп итүчәнлекне үстерү икәнлеген билгеләп үтеп, ел саен тарифлар, челтәрләргә кушылган өчен түләүләр, аренда хакы артып торганда, алга куелган бу максатка ирешүнең гаять катлаулы булуын әйтте. Әгәр бу күрсәткечләр берничә елга расланса, инвесторлар республикада күпкә активрак эшләр иде, диде депутатлар. 

Программага карата үз фикерен Мәдәният, фән, мәгариф һәм милли мәсьәләләр комитеты да җиткерде. Алар Программаны мәктәпкәчә белем бирүне үстерү концепциясен, мәдәниятны үстерү стратегиясен эшләү, китап бастрыруга дәүләт ярдәмен күрсәтү һ.б. пунктлар белән тулыландырырга тәкъдим итә. Бу программа белән бәйле закон проектын икенче укылышка әзерләгәндә, депутатларның теләк-тәкъдимнәрен искә алырга киңәш ителде. 

Марат Галиев билгеләп үткәнчә, әлеге программада үсеш тенденцияләре сакланган һәм бу җитә дә. Аның фикеренчә, алдан барысын фаразлап бетереп тә булмый. Комитет рәисе алдагы елларда бу документ кысаларында югары технологияләргә нигезләнгән продукция җитештерүне арттыру, авыл хуҗалыгын, энергетиканы үстерүдә яңа проектларны тормышка ашыру, федераль университетның икътисад буенча берничә фәнни-тикшеренү нәтиҗәләренә ирешү мөмкинлекләрен билгеләп үтте. 
● 18 февральдә ТР Дәүләт Советы Рәисе Фәрит Мөхәммәтшин Лениногорск муниципаль районында булды, торак-коммуналь хуҗалык өлкәсендәге җирле тәҗрибә белән танышты һәм Лениногорск район Советының хисап сессиясендә катнашты.

ТР Икътисад министры Мидхәт Шаһиәхмәтов, Лениногорск муниципаль районы башлыгы Рәгать Хөсәенов, район муниципалитетының торак-коммуналь хуҗалык һәм төзелеш департаменты җитәкчесе, ТР Дәүләт Советы Президиумы әгъзасы Исхак Садриев озатуында Татарстан парламенты башлыгы Лениногорскиның кайбер торак-коммуналь хуҗалык объектларын карады. 

Фәрит Мөхәммәтшин күптән түгел капиталь ремонт үткәрелгән берничә йортта булды, андагы фатирларда яшәүчеләр белән аралашты. Лениногорскилылар аңа йортларның җылытылу тәртибе, түбәләргә ремонт ясалуы, канализация системасының яңага алыштырылуы хакында сөйләде. Парламент башлыгы шулай ук «Энергис-Сервис” хезмәт күрсәтү предприятиесендә булды. 
Район советы утырышы алдыннан Фәрит Мөхәммәтшин район Мәдәният йорты фойесында җирле товар җитештерүчеләр продукциясе күргәзмәсе белән танышты. Биредә май һәм сыр, ит, сөт һәм икмәк-күмәч продукциясе тәкъдим ителгән иде. 

Лениногорск районының 2010 елдагы социаль-икътисади үсеш нәтиҗәләре һәм 2011 елга бурычлар турындагы доклад белән Лениногорск муниципаль берәмлеге башлыгы Рәгать Хөсәенов чыгыш ясады. Ел нәтиҗәләре буенча районда сәнәгать җитештерү индексы 108,6 процент (2009 елда – 101,3 процент) тәшкил иткән. 767,5 миллион сумлык (2009 елга карата 97 процент) авыл хуҗалыгы продукциясе җитештерелгән. Зур һәм уртача предприятиеләрдә уртача айлык хезмәт хакы 19,4 мең сум (үсеш - 17,5 процент) тәшкил иткән. Узган ел районда 982 бала (2009 елга караганда 4,6 процентка азрак) туган, үлүчеләр 5,3 процентка арткан. 
ТР Дәүләт Советы Рәисенең сүзләренә караганда, лениногорскилыларның торак-коммуналь хуҗалык өлкәсендәге тәҗрибәсе, ул эш сәфәре барышында танышкан җирле идарәче компанияләрнең эшчәнлеге зур кызыксыну уята. 
Үз чыгышында Фәрит Мөхәммәтшин лениногорскилыларга шәхси ярдәмче хуҗалыкларны үстерү һәм авыл халкының эшчәнлеген арттыру, район мәктәпләрен тәмамлаган талантлы яшьләрне алга таба үз районнарына эшкә кайту шарты белән башкала вузларында укытуга бәйле мәсьәләләргә җитди игътибар бирергә киңәш итте. “Лениногорск районының уңышлары тагын да ачыграк күренсен өчен, һәркем үз урынында яхшы хезмәт итәргә тиеш”, - дип сүзен йомгаклады Дәүләт Советы Рәисе. 

● 21 февральдә Казанда “Ак барс” яшьләр үзәгендә “Күпмилләтле якшәмбе мәктәбе” белем бирү үзәгенең 15 еллык юбилеена багышланган бәйрәм узды. ТР Халыклар ассамблеясе Советы рәисе, ТР Дәүләт Советы Рәисе Фәрит Мөхәммәтшин катнашындагы тантаналы чара Халыкара Туган тел көнен билгеләп үтү кысаларында оештырылды.
Күпмилләтле якшәмбе мәктәбе Казанда 1995 елда рәсми рәвештә теркәлә, бүгенге көндә аның 25 бүлеге эшләп килә. Әлеге мәктәптә инглиз, итальян, поляк, хинди телләрен, һинд, башкорт, кавказ халыклары һәм башка халыклар мәдәниятын өйрәнергә мөмкин. 

Күпмилләтле якшәмбе мәктәбе ТР Халыклары ассамблеясе белән тыгыз хезмәттәшлек итә, милли берләшмәләр мәктәпкә уку әсбаблары, дәреслекләр, милли костюмнар, музыка инструментлары алып бирүдә ярдәм күрсәтә, үзләре оештырган чараларга чакыра. 

ТР Халыклар ассамблеясе Советы рәисе, ТР Дәүләт Советы Рәисе Фәрит Мөхәммәтшин, тантанага җыелган укучыларны, аларның ата-аналарын һәм педагогларны сәламләп, бүген Татарстанда икеләтә бәйрәм булуын билгеләп үтте. “Менә шундый тантаналы шартларда күпмилләтле якшәмбе мәктәбе эшли башлауга 15 ел тулуны билгеләп үтәбез. Мин сезне республика җитәкчелеге һәм Ассамблея советы исеменнән котлыйм, эшчәнлегегездә уңышлар телим”, - диде ул. 

“Мин, мондагы ата-аналар кебек, Татарстанда барлык милләтләр өчен дә бертөрле шартлар тудырылганга шатланып утырам. Иң мөһиме: бездә әти-әниебездән калган, гасырлардан килеп, бабаларыбыз мирас итеп калдырган туган телебезне сакларга, үстерергә, буыннан-буынга тапшыру кирәклеген аңлау бар. Моның белән күпмилләтле Россия, Татарстан җирендә яшәүче халыкларның гореф-гадәтләрен дә саклап калып була”, - дип белдерде Фәрит Мөхәммәтшин. 

Аның сүзләренчә, күпмилләтле якшәмбе мәктәбен 10 ел дәвамында җитәкләгән Майя Хухунашвили – илһам бирүче дә, коллективны оештыручы да. “Ул бу эшнең кирәклеген аңлый, үз халкы, башка милләт вәкилләре алдында җаваплылык тоеп, ял көннәрендә якшәмбе мәктәбе эшен оештыра. Сез бу балаларны, туган телләрен өйрәтеп, дуслык рухында тәрбиялисез. Дүрт-биш кенә предмет өйрәнсәләр дә, туган тел, тарихны һәм үз халкыңның традицияләрен җиткерүнең кыйммәтен бәяләп бетереп булмый”, - диде спикер. 

“Мин беркайчан да РФ Халыклары ассамблеясе рәисе Рамазан Абдулатыйповның: “Бездә, тауларда, һәр милләттә булган иң кыйммәтле нәрсәне – гасырлар буе килгән традицияләрне, мөнәсәбәтләрне, олыларга хөрмәтне, кечкенәләргә яратуны саклагыз, диләр. Бары шушы сыйфатлар гына бу ыруны, гаиләне, бу авылны саклап кала ала”, - дип әйткән сүзләрен онытмыйм. Мин күпмилләтле якшәмбе мәктәбендә белем бирүчеләр алдында баш иям.

Балаларга үз туган телләрен өйрәнүдә уңышлар телим. Әгәр сез Россиядә яшәп, рус телен белсәгез, сезне язмыш җилләре китергән республикада татар телен өйрәнсәгез, үз туган телегезне дә белсәгез һәм сакласагыз, глобализация теле булган инглиз телен дә өйрәнсәсез, конкурентлыкка сәләтле балалар булырсыз”, - дип белдерде ТР Дәүләт Советы Рәисе . 

Фәрит Мөхәммәтшин хәбәр иткәнчә, ТР Президенты дәрәҗәсендә ТР Халыклар ассамблеясенең, аерым алганда, Халыклар дуслыгы йорты эшчәнлеген киңрәк җәелдерү турында карар кабул ителгән. “Димәк, күпмилләтле якшәмбе мәктәбе өчен яңа шартлар тудырылачак. Моның өчен биш катлы бина биреләчәк. Укучылар туган телләрендә белем алсын өчен, барысы да эшләнә”, - диде Татарстан парламенты башлыгы. Һәм күпмилләтле якшәмбе мәктәбе директоры Майя Хухунашвилига – ТР Мәдәният министрлыгының күкрәк билгесен, ә бу мәктәп педагогларына ТР Халыклары ассамблеясенең Мактау грамотасын тапшырды. 

“Иң яхшы бүләк – ул җәмгыять тарафыннан танылу, балаларыбызның бәхетле һәм шат, дустанә булуларын күрү. Сез тудырган уңайлы мөхит өчен сезгә ата-аналар һәм Татарстан җәмгыяте рәхмәт әйтә”, - диде Фәрит Мөхәммәтшин. 

Тантанада катнашучыларны шулай ук күпмилләтле якшәмбе мәктәбе директоры Майя Хухунашвили, Казан шәһәре Мәгариф идарәсе башлыгы Илсур Һадиуллин һәм башка рәсми затлар тәбрикләде. Кичә төрле милләт халыкларының җыр-биюләреннән торган концерт белән дәвам итте. 
● 22 февральдә ТР Дәүләт Советы Рәисе Фәрит Мөхәммәтшин республиканың Спас районында эш сәфәрендә булды. Ул көнне районның авыл хуҗалыгы объектларын караудан башлады.
Аннан соң спикер Болгар шәһәрчегендә төзелә торган корылмаларны – икмәк музеен, борынга болгарлар тарафыннан 922 елда ислам дине кабул итүгә багышланган Истәлек билгесен, мәчет белән мәдрәсәне, елга вокзалын карады. Аларның кайберләре быел ук кулланышка тапшырылачак.

Фәрит Мөхәммәтшин шулай ук район үзәгендә сугыш ветераннары һәм фронтовикларның тол хатыннары өчен төзелгән яңа күпфатирлы йортны ачуда катнашты.  Сугыш ветераны Сабирҗан Әхтәмовка суыткыч алу өчен сертификат тапшырды.
Муниципаль район Советы утырышы алдыннан спикер мәдәният йортында җирле җитештерүчеләрнең продукциясе куелган күргәзмә белән танышты. 

Утырышта Спас районының 2010 елдагы социаль-икътисади үсеш нәтиҗәләре һәм 2011 елга куелган бурычлар белән район башлыгы Камил Нугаев таныштырды. Аның сүзләренә караганда, ел нәтиҗәләре буенча җирле эчке тулаем продукт 2725 млн. сум тәшкил иткән, бу, 2009 елга караганда, 168 млн. сумга артыграк. Зур һәм уртача предприятиеләр буенча уртача хезмәт хакы 10 510 сум тәшкил иткән. Районда бүгенге көнгә  эшсез 222 кеше исәпләнә. 

Фәрит Мөхәммәтшин, утырышка нәтиҗә ясап, район Советы депутатларын республика күләмендәге күрсәткечләр белән таныштырды. Дөньякүләм финанс кризисының тискәре йогынтысы дәвам итүгә һәм моңарчы күрелмәгән эссе җәй булуга карамастан, республиканың эчке тулаем продукт күләме буенча 1 трлн. сумга чыгуын әйтте. 
Спикер хәзерге вакытта Спас районының дотациядә торуын, чыгымнарының 15 процентын гына үз керемнәре хисабына каплый алуын билгеләп үтте. Аның сүзләренчә, район бюджетын тулыландыру чыганагы булып авыл хуҗалыгы торырга тиеш. Шул ук вакытта Фәрит Мөхәммәтшин шәхси хуҗалыкларны үстерү һәм авыл кешеләренең активлыгын арттыру буенча чаралар уздыру зарурлыгын әйтте.  
Спас районы, Болгар ядкәрлеген куәтле туризм үзәгенә әйләндерү буенча проектны тормышка ашыру нәтиҗәсендә, җанланып китте.  “Минтимер Шәрип улының әлеге проектның инициаторы булуы һәм аның белән шәхсән шөгыльләнүе – сезнең өчен зур уңыш. Сезгә Болгарның зур туризм үзәгенә әйләнүенә әзер булырга кирәк. Бирегә бөтен дөньядан туристлар киләчәк”, - диде спикер. Аның сүзләренчә, хәзердән үк туризм өлкәсендә эшләячәк кадрларны хәзерләү зарур.

Фәрит Мөхәммәтшин үз чыгышында районның талантлы балаларын башкала вузларында укытып, туган якка кайтару турында да әйтте. Бу мәсьәләне хәл итүдә Спас якташлар оешмасы сизелерлек ярдәм итә алыр иде, дип саный ул. Район җитәкчелеге алдында югары квалификацияле белгечләр әзерләү бурычы тора. Чөнки үлем буенча күрсәткечләр, туу буенча саннарга караганда, ике тапкыр артыграк. 
Татарстан парламенты башлыгы Спас районы халкы өчен алдагы бишьеллыкның “бик көчле үсеш бишьеллыгы” булырга тиешлеген әйтеп, чыгышын тәмамлады. 
● 24 февральдә дүртенче чакырылыш ТР Дәүләт Советы утырышында депутатлар “2011-2015 елларга ТРның Социаль-икътисади үсеш программасын раслау турында” ТР закон проектын беренче укылышта кабул итте.

ТР Дәүләт Советы Рәисе Фәрит Мөхәммәтшин матбугат очрашуы вакытында журналистларның әлеге программага кагылышлы сорауларына җавап бирде. Аларны бигрәк тә 2015 елга Татарстанда уртача хезмәт хакының 40 мең сумга җитүнең ни дәрәҗәдә мөмкин булуы кызыксындырды. 

“Сез игътибар иткән булсагыз, бу – амбициоз программа. Бу - алдагы бишьеллыкта, республиканың һәм икътисадның конкурентлыкка сәләтлеген арттыру буенча комплекслы бурычларны хәл итеп, татарстанлылар өчен яхшы тормыш шартларын булдыру өчен тарихи мөмкинлек. Биш елга каралган план нигезендә икътисадны үстермичә, эшли торган халыкның хезмәт хакын һәм керемнәрен арттыру буенча бурычны хәл итеп булмый.

Әйе, җиңел бурыч түгел. Әмма аны хәл итмичә, программа алдына куелган максатка ирешә алмаячакбыз”, - диде спикер. 

Фәрит Мөхәммәтшин сүзләренчә, пенсияләр белән тәэмин итү һәм күпмедер дәрәҗәдә бюджет өлкәсендә эшләүчеләрнең хезмәт хакын күтәрү белән бәйле мәсьәләләр федераль үзәк вәкаләтләренә керә. “Эшли торган халыкның хезмәт хакларын күтәрергә кирәк һәм без моны күзәтеп торачакбыз”, - диде Татарстан парламенты башлыгы. 

“Татарстан Президенты, ТР Хөкүмәте уртача хезмәт хакын 40 меңгә җиткерү тәкъдиме белән чыга икән, алар моның бөтен җаваплылыгын тоялар дип ышанып калабыз. Димәк, алар моның өчен бөтен мөмкинлекләрне барлаган”, - диде Фәрит Мөхәммәтшин. Ул шулай ук депутатларның әлеге программаның үтәлешен һәрдаим контрольдә тотачагын хәбәр итте. 
● 25 февральдә парламентта Казан федераль университетының политология бүлеге студентлары өчен “Ачык ишекләр көне” үткәрелде. Иң элек студентлар Дәүләт Советында оешкан КПРФ һәм Бердәм Россия фракцияләре әгъзалары белән очрашуларда катнаштылар. Парламент үзәген карадылар. Аннары студентлар ТР Дәүләт Советы Рәисе Фәрит Мөхәммәтшин белән очрашты.

“Без, республиканың өстенлекле үсеш юлларын билгеләп, гомум кабул ителгән төшенчәләр буенча барабыз. Политологларның, җәмгыять белеме белгечләренең яңа буыны чыккан саен, без бу максатларга ирешүгә якынрак киләчәкбез. Иң мөһиме – бу тормышта битараф булмагыз. Әгәр битараф булсагыз, укытучыларыгыз биргән бернинди белемне дә тормышта куллана алмаячаксыз. Әгәр сез ниндидер бер фикергә килмәгәнсез икән, билгеле бер конъюктура йогынтысына эләгүдән сак булыгыз. 

Хәзерге яшәеш шартларында сезгә сайлап алу мөмкинлеге бирелә. Сез аңлы рәвештә, гомер буенча тугрылыклы булып калырлык өлкәне сайлап алырга тиешсез”, - дип, спикер яшьләргә үгет-нәсыйхәт бирде. 

“Без үзебезгә алмашка килүчеләрне күреп белергә тиеш. Политология белән шөгыльләнүчеләр парламентарийларга якын торалар”, - дип белдерде Фәрит Мөхәммәтшин. Һәм яшьләрне республиканың икътисади, сәяси тормышы, федераль үзәк белән ике арадагы мөнәсәбәтләр белән таныштырып узды. “Федераль үзәк белән ниндидер вәкаләтләр, ниндидер мәсьәләләр буенча җитди проблемалар юк”, - дип хәбәр итте спикер. 

Татарстан парламенты башлыгы хокукый, демократик дәүләт төзелүен, партияләрнең теге яки бу мәсьәләне хәл итү буенча үз фикер-карашларын җиткерү мөмкинлеге барлыгын әйтте. “Иң мөһиме – күпчелек кешеләр өчен файдалы булырлык карарлар кабул итү”, - диде Фәрит Мөхәммәтшин. Ул, үсеп килүче буында патриотизм тәрбияләү мәсьәләләренә күчеп, аның көчләп тагылырга тиеш түгеллеген, ә көндәлек тормыш белән бәйләп алып барырга кирәклеген әйтте. 

Фәрит Мөхәммәтшин, 2013 елда Казанда Универсиада уздыру һәм яшьләрне спортка тарту мәсьәләсенә тукталып, Татарстан вузларына теге яки бу спорт төре буенча ярышларда катнашырга әзер яшьләрне барларга кушылуын әйтте. Бу уңайдан республиканың Яшьләр, спорт һәм туризм министрлыгы белән вузлар арасында билгеле бер спорт төрен үстерү буенча килешүләр имзаланырга тиеш. 

Татарстан парламенты башлыгы студентларның демократик җәмгыять төзү, яңа федераль дәүләт белем бирү стандартларына кагылышлы сорауларына җавап бирде. Спикер бүгенге көндә укытучыларның вузларда белем алучыларга лекцияләр уку белән генә чикләнмичә, аларның үзләрен эзләнергә этәрергә, юнәлеш бирергә тиешлеген билгеләп үтте. Фәрит Мөхәммәтшин фикеренчә, моннан да кыйммәтлерәк нәрсә юк. Ул шулай ук югары уку йортлары педагогларына мәктәпләргә чыгарга, сәләтле балалаларны, бу очракта булачак политогларны барларга чакырды. 

Фәрит Мөхәммәтшин, очрашу тәмамлангач, политология бүлеге студентларына, туксанынчы еллардагы вәзгыятьне тойсын өчен, өч томлык “Татарстан Республикасының иң яңа тарихы” китабын бүләк итте. 

● 28 февральдә Казанда ТР Иҗтимагый палатасы, ТР Халыклары ассамблеясе һәм ТР буенча Эчке эшләр министрлыгының Иҗтимагый советы уртак утырышы узды. Утырыш экстремизмга каршы тору һәм гомумгражданлык кыйммәтләрен тәрбияләү мәсьәләләренә багышланган иде. Анда ТР Дәүләт Советы Рәисе Фәрит Мөхәммәтшин, ТРның Куркынычсызлык Советы секретаре Валерий Власов, ТР буенча Эчке эшләр министры Әсгат Сәфәров һәм башка рәсми затлар, ТР Иҗтимагый палатасы әгъзалары катнашты.

Фәрит Мөхәммәтшин билгеләп үткәнчә, Россиянең хәзерге үсеш этабы өчен актуаль булган мәсьәләләр буенча фикер алышуны мондый форматта уздыру кызыклы. “Бу мәсьәләгә битараф кешеләр аз. Һәркем милләт, балалары һәм оныклары, алга таба ни булачагы турында уйлана. Илебез җәмгыятьтә булган киеренкелекне йомшарту юлларын эзли.
Республикада бу юнәлештә нинди дә булса күңелсезлекләр килеп чыгар дигән борчылу бармы соң? Аның барлыгын без яшермибез дә. Чөнки башкача була да алмый. Татарстан Республикасы – РФнең күпмилләтле, күпдинле субъекты. Әгәр дөрес булмаган сәясәт алып барылса, бик күп бәлаләргә юлыгырга мөмкин. Хәл авыр булган урыннарга ишарәләп күрсәтү дөрес түгел, бу гомумроссия күләмендәге кайгы. Дәүләт кадәр дәүләттә хәзергә кадәр Кавказ халыкларын килештерү, тыныч тормышка кайтару буенча проблемаларны хәл итү юлын таба алмыйбыз. Иң аянычы шунда: Россия җәмгыяте андагы хәлләргә, кан коешка ияләшә башлады. Менә проблема кайда ул”, - дип белдерде спикер. 
Рус халкының “Булганның кадерен белмибез, югалткач елыйбыз” дигән мәкален һәрвакыт истә тотарга кирәк. Фәрит Мөхәммәтшин сүзләренчә, тотрыклылык тик торганнан барлыкка килми, аның артында гаять зур хезмәт, дәүләтнең һәм бу илдә яшәүче һәр гражданинның җаваплылыгы тора. 

“Безнең илдә ачык милли сәясәт барлыкка килмәде. Без мәрхүм Борис Николаевич Ельцин вакытында кабул ителгән концепция нигезендә яшибез, бөтен милләтләр өчен уртак булган кыйммәтләрне чагылдырган гомумфедераль закон да кабул итә алганыбыз юк. Хәзер эш бу законга таба бара”, - дип хәбәр итте Фәрит Мөхәммәтшин. 

“Без Татарстанда ТР халыкларының икенче корылтаеннан соң милли сәясәт концепциясен кабул иттек. Әгәр концепция конкрет эшләр белән тулыландырылмаса, бу мәсьәләне хәл итеп булмый. Бу эш көн саен барырга тиеш. Без үзебезгә читтән караш ташларга тиеш. Мәсәлән, миңа ниндидер бер вакытка ТР Халыклары ассамблеясе советында әзербәйҗаннар, таҗиклар, грузиннар, әрмәннәр, белоруслар исеменнән эш йөртүне ышанып тапшырдылар. Минем артта – диаспоралар, алар мине лидер итеп сайлады. Шундый итеп яшәргә кирәк: үз якташларың безнең турында начар итеп әйтмәслек булсын”, - дип мөрәҗәгать итте ул утырышта катнашучыларга. 
“Минем Татарстанда яшәүче рус халкына рәхмәт әйтәсем килә.Туксанынчы елларда без – татарлар һәм башка рус булмаган халыклар мәктәпләребез булмавы, балаларны туган телләренә өйрәтә алмавыбыз турындагы мәсьәләне күтәреп чыктык, финанслар бирдек, мәктәпләр ачылсын өчен, шартлар тудырдык. Алар бер сүз дә әйтмәде, бу юлны хуплады. Безгә бу унъеллыкта бераз гына булса да алга китәргә мөмкинлек туды. 

Җитмеш ел дәвамында, социализм төзегәндә, без аерым бер милләткә дә ярдәм итмәдек. Ул чакта бөтенесенә бер төрле караш иде. Әмма һәркемнең милләте бар бит. Бүген рус халкына, рус теле һәм әдәбиятына, мәдәниятына милли телләрдән дә ким булмаган яклау кирәк. Рус мәдәнияты булмаса, калган милли мәдәниятлар тоныкланып калачак. Без моны аңлыйбыз һәм рус теленә ярдәм итәргә тырышабыз”, - дип белдерде спикер. 

“Экстремизм мәсьәләсендә ничек булырга соң? Ул күпкырлы күренеш бит. Без беряклы гына алып, милли, дини экстремизм, дибез. Ул бит әле спортка да карый. Стадионнарда урындыкларны кубарып алып, башка команданың җанатарлары өстенә ташларга җыену экстремизм түгелме? Монда да эш алып барырга кирәк. 
Балаларда патриотизмны ничек тәрбияләргә? Бүген күппартияле, демократик җәмгыять. Мәктәптә патриотизм дип кенә сөйләп торып булмый. Ул көндәлек тормыш белән бәйләнгән булырга тиеш. Теләсә кайсы халыкның гасырлардан гасырларга килә торган традицияләрен саклау да – патриотизм. Алар гаиләдә тәрбияләнеп, буыннан буынга тапшырылырга тиеш. Ил һәм җәмгыять өчен бөтен кеше дә җаваплылык тоярга тиеш. Бу хакта уйлап, шуның белән яшәсәң, бу патриотик адымнардан булачак”, - дип саный Фәрит Мөхәммәтшин. 

“Без мәдәнияттан читләштек. Төрле милләт кешеләрен мәдәният тирәсендә берләштерергә кирәк. Милли патриотизм, тагын нидер эзләргә кирәк түгел. Культуралы, белемле кеше беркайчан да экстремизмга бармый. Безнең илдә күптелле һәм күпмилләтле халык яши. Без бу нисбәттән башка ил халыкларына караганда да бай. Без, Аллага шөкер, әлегә үз телебездә сөйләшәбез. Казанда күпмилләтле якшәмбе мәктәбе эшли, анда проблемалар юк. Сәясәтне менә шулай алып барырга кирәк”, - дип билгеләп үтте Татарстан парламенты башлыгы. Кешеләрне милләтләргә аермыйча, бөтенесе өчен дә бертигез шартлар тудыру зарурлыгын белдереп.
“Бездә хокук саклау органнары эше көчле куелган. Без ниндидер фундаменталистларның эшчәнлегенә юл куймаячакбыз. ТР Президенты Рөстәм Миңнехановның да, илдәге күрсәтмәләр буенча да үз халкыбызны мондый сынауларга дучар итә алмыйбыз. Татарстанда мондый хәлләрнең барып чыкмаячагын бөтенесе аңларга тиеш. Монда без компромисска бармаячакбыз. Бу компромисска барырлык мәсьәлә түгел. Без – хакимият – республика халкының күпчелеге өчен эшлибез”, - дип белдерде Фәрит Мөхәммәтшин.
	
	           Дәүләт Советы комитетларында 


      ■ 10 февральдә Экология, табигатьтән файдалану һәм аграр мәсьәләләр комитеты 2011 елдагы беренче утырышын уздырды.
Көн тәртибенә кертелгән мәсьәләләр арасында “2011-2015 елларга Татарстан Республикасының Социаль-икътисади үсеш программасын раслау турында” закон проектына кагылышлысы да бар иде. Билгеле булганча, әлеге программа ТР Министрлар Кабинеты утырышында республика җитәкчелегенә тәкъдим ителгән иде.

Комитет утырышында депутатларны әлеге документ белән таныштырган ТР Икътисад министры Мидхәт Шаһиәхмәтов билгеләп үткәнчә, документ ТР Икътисад министрлыгы белән ТР Министрлар Кабинеты каршындагы Икътисади һәм социаль тикшеренүләр үзәге тарафыннан эшләнгән. Аны эшләгәндә Россия һәм чит илләрдәге алдынгы тәҗрибә өйрәнелгән, методологик мәсьәләләр буенча фәнни консультацияләр уздырылган. Документ барлык министрлыклар һәм ведомстволар белән килештерелгән, фәнни җәмәгатьчелек, иҗтимагый оешмалар, ТР Сәнәгать предприятиеләре ассоциациясе вәкилләре һ.б. катнашында фикер алышулар узган. 

Алдагы 5 елга ТР социаль-икътисади үсеше турындагы чираттагы програманың төп нәтиҗәсе Татарстан икътисадының динамик үсешенә нигезләнеп, республика халкының яшәү дәрәҗәсен күтәрү булырга тиеш. Мидхәт Шаһиәхмәтов белдергәнчә, алдагы 5 елда Татарстанда җан башына туры килгән тулай төбәк продукты күләмен кимендә - 35 мең долларга, эшкәртү секторының республика икътисадындагы өлешен кимендә - 25 процентка, инновацион продукциянең сәнәгатьтә гомуми җитештерү күләмендәге өлешен кимендә - 30 процентка, республика икътисадында кече һәм урта бизнесның өлешен - 34 процентка, уртача гомер озынлыгын - 74, 1 яшькә, уртача хезмәт хакы күләмен кимендә – 40 мең сумга, бер татарстанлыга туры килгән торак мәйданы күләмен 26,5 кв. метрга җиткерү бурычы куела. 

Программада гамәлгә ашырыла торган чаралар шартлы рәвештә биш блокка бүленә. “Бу чараларның барысы да һәр тармак, муниципалитет, предприятие алдындагы бурычларны хәл итүгә юнәлгән. Конкретрак чаралар миинистрлыклар, муниципалитетлар, предприятиеләрнең үз программаларында чагылыш табарга тиеш”,- дип басым ясады Мидхәт Шаһиәхмәтов. Ул шулай ук программадагы төп чараларның баштагы ике елда тормышка ашырылачагын билгеләп үтте. Министр фикеренчә, киресенчә булганда, программа үз агымына куелачак. 

Комитет рәисе Валерий Васильев билгеләп үткәнчә, әлеге программаның барлык чаралары да һәр тармак, һәр муниципаль берәмлек һәм һәр оешма алдында торган конкрет бурычларны хәл итүгә юнәлтелгән. 

Бүген депутатлар, фикер алышу нәтиҗәсендә, 2011-2015 елларга Татарстан Республикасының Социаль-икътисади үсеш программасы проекты буенча үз тәкъдимнәрен парламентның Икътисад, инвестицияләр һәм эшкуарлык комитетына юллады. 

■ 15 февральдә Дәүләт Советы депутатлары комитетларда 2011-2015 елларга ТРның Социаль-икътисади үсеш программасын карауны тәмамлады. 

Программада гамәлгә ашырыла торган чаралар шартлы рәвештә биш блокка бүленә. “Бу чараларның барысы да һәр тармак, муниципалитет, предприятие алдындагы бурычларны хәл итүгә юнәлгән. Конкретрак чаралар миинистрлыклар, муниципалитетлар, предприятиеләрнең үз программаларында чагылыш табарга тиеш”,- дип ассызыклады Мидхәт Шаһиәхмәтов. Ул шулай ук программадагы төп чараларның баштагы ике елда тормышка ашырылачагын билгеләп үтте. Министр фикеренчә, киресенчә булганда, программа үз агымына куелачак. 

Программаның социаль блогы депутатларда бик күп сораулар тудырды. Аларны бигрәк тә уртача хезмәт хакын 40 мең сумга кадәр җиткерү, аның сатып алу мөмкинлекләренә ни дәрәҗәдә йогынты ясый алуы белән бәйле мәсьәлә кызыксындырды. Икътисад министры сүзләренә караганда, “соңгы елларда хезмәт хакы ел саен уртача - 14-15 процентка, 2010 елда 14 процентка арткан, мондый темплар белән хезмәт хакын 40 мең сумга арттыру максат итеп куела”.

Парламентның Социаль сәясәт комитеты депутатлары Программада РФ Президенты Дмитрий Медведевның Федераль Җыенга Юлламасында өстенлекле юнәлешләр буларак билгеләнгән икътисад һәм җәмгыять үсешенең төп юнәлешләре чагылыш тапмаганлыгын билгеләп үтте. 

Сүз сәламәтлек саклау системасын үстерү, балачак, күпбалалы гаиләләрне торак белән тәэмин итү, балалар бакчаларын җитәрлек күләмдә булдыру проблемаларын чишү, инвалидларның тулы канлы тормышын тәэмин итү турында бара. Парламентарийлар шулай ук ТР Президенты Рөстәм Миңнехановның ТР Дәүләт Советына Юлламасының балаларны тукландыру индустриясен төзүгә, физкультура һәм спортны үстерүгә, балалар һәм яшьләрнең җәйге ялын оештыруга кагылышлы нигезнамәләрен тормышка ашыру механизмнарын да күрмәгән. 

Программаның икътисад блогы буенча кимчелекләре турында парламентның Икътисад, инвестицияләр һәм эшкуарлык, Бюджет, салымнар һәм финанслар комитетларында сөйләштеләр. Депутатлар Программаны тормышка ашыруның бер шарты инвестицияләр җәлеп итүчәнлекне үстерү икәнлеген билгеләп үтеп, ел саен тарифлар, челтәрләргә кушылган өчен түләүләр, аренда хакы артып торганда, алга куелган бу максатка ирешүнең гаять катлаулы булуын әйтте. Әгәр бу күрсәткечләр берничә елга расланса, инвесторлар республикада күпкә активрак эшләр иде, диде депутатлар. 

“Без тарифлар сәясәтен формалаштыру, бизнеска авыр йөк булып төшә торган түләүләрне тәртипкә салу проблемасы алдында торабыз”, - дип билгеләп үтте Икътисад, инвестицияләр һәм эшкуарлык комитеты рәисе Марат Галиев. Аның әйтүенчә, эшмәкәрлек үсешенә бигрәк тә алда ни көтәсен белмәү нык аяк чала, инвесторлар моның аркасында хәтта бизнес-планнарын да яхшылап уйлап бетерә алмый. Марат Галиев фикеренчә, практикага шулай ук барлык җыела торган салымнар буенча даими анализ ясау һәм фаразлауны кертергә кирәк. Һәм моны Икътисад министрлыгы үз өстенә алырга тиеш. 

Икътисад, инвестицияләр һәм эшкуарлык комитеты Программаны эшләүчеләргә игътибарны төрле дәрәҗәдәге хакимият органнарының бербөтен булып тупланып эшләү мәсьәләсенә юнәлтергә киңәш итте. “Бездә эшмәкәрләргә өч төрле хакимият, күп сандагы министрлыклар һәм ведомстволар белән эш йөртергә туры килә. Ә бизнес бит берәү генә”, - диде Марат Галиев хакимиятләрнең бербөтен булып эшләргә тиешлеген нигезләп. 

Программага карата үз фикерләрен парламентның Мәдәният, фән, мәгариф һәм милли мәсьәләләр комитеты да җиткерде. Алар Программаны мәктәпкәчә белем бирүне үстерү концепциясен, мәдәниятны үстерү стратегиясен эшләү, китап бастрыруга дәүләт ярдәмен күрсәтү һәм башка турында пунктлар белән тулыландырырга тәкъдим итә. 

Төрле комитет әгъзалары, тулаем алганда, 2011-2015 елларга ТРның Социаль-икътисади үсеш программасы концепциясен хуплады, утырышларда яңгыраган тәкъдимнәрне искә алып, әлеге документны тулыландырырга кирәк дигән фикергә килде. 2011-2015 елларга ТРның Социаль-икътисади үсеш программасы белән бәйле закон проекты ТР Дәүләт Советының киләсе сессиясендә каралачак. 

■  15 февральдә ТР Дәүләт Советында парламент тарихында беренче тапкыр республика дәрәҗәсендә зиратларны, тарихи һәм мәдәни ядкәрлек урыннары буларак, карап тотуны яхшырту һәм саклау буенча сөйләштеләр. Парламентның Мәдәният, фән, мәгариф һәм милли мәсьәләләр комитетының утырышы шушы мәсьәләгә багышланган иде. Фикер алышуда зиратларның торышы өчен җавап бирүче дәүләти, шәхси оешмалар вәкилләре, тарихчылар катнашты. 

“Без бүген зиратларны кеше җирли торган урын буларак түгел, тарихи истәлекләрне саклау урыны буларак карыйбыз”, - дип белдерде комитет рәисе Разил Вәлиев. Аның әйтүенчә, татар һәм башка халыкларның язма чыганаклары юкка чыгарылган. Ниндидер могҗиза белән кабер ташлары һәм башка һәйкәлләр сакланып калган. Бүгенге утырышта сүз менә шушы һәйкәлләрнең торышы турында барды, һәм аларның аяныч хәлдә булуын билгеләп үттеләр. Бигрәк тә шәһәрләрдә. 

“Әгәр дә без үзебезнең зиратларга, кабер ташларына шундый мөнәсәбәттә икән, димәк, без үзебезнең тарихыбызга да, әби-бабаларыбызга да яхшы мөнәсәбәттә түгел дигән сүз. Бу безне һич кенә дә бизәми. Чит илләргә барып карасаң, зиратлар соклана торган урыннарга әйләнгән”, - дип Разил Вәлиев мисалга татарның Гаяз Исхакый, Садри Максудилары күмелгән Төркия зиратларын китерде. 

Муниципаль берәмлекләрдән алынган мәгълүматларга караганда, бүгенге көндә Татарстанда 2978 зират бар. Казанда 28 зират исәпләнә. Алардан Арча, Архангельское зиратлары, Туганнар каберлеге һәм Яңа Татар бистәсендәге мөселман зираты тарихи яктан әһәмиятле санала. Арча зиратында – 16, Туганнар каберлегендә – өч, мөселман зиратында 17 кабер дәүләт саклавына куелган. ТР Мәдәният министрлыгы карамагындагы тарихи һәм мәдәни һәйкәлләрне саклау һәм куллануга дәүләт күзәтчелеге идарәсе башлыгы Игорь Нестеренко хәбәр иткәнчә, элек танылган кешеләрнең, үлгәч, каберләрен 40 елдан соң дәүләт саклавына куярга мөмкин булган. Федераль закон буенча 2002 елдан бирле мондый гамәлләр рөхсәт ителми. Соңгылары булып композитор Нәҗип Җиһанов һәм скульптор Бакый Урманченең каберләре дәүләт саклавына куелган. 

Утырышта шулай ук совет чорына кадәр күмелгән затларның каберләре начар хәлдә булуы да билгеләп үтелде. Танылган галим Марсель Әхмәтҗанов сүзләренә караганда, Иске татар бистәсе зиратында хәтта күренекле кешеләрнең каберләрен җимереп, яңаларын күмеп кую очраклары да бар. Ул шулай ук татар халкының кабер өсте корылмаларыннан дөрбәләр (мавзолейлар) тарихы әле бик аз күләмдә өйрәнелгәнлеген, аларның архитектура ягыннан кызыклы булуын билгеләп үтте. 

Тарихи ядкәрләргә килгәндә, тарихчылары бигрәк тә борынгы, урта гасырга караган эпиграфик һәйкәлләрнең сакланышы борчый. Галим Рафаэль Вәлиев билгеләп үткәнчә, мондый каберлекләрнең юкка чыккан авыллар янында булуы, коймалар белән әйләндерелеп алынмавы зур югалтуларга китерә. Ул шулай ук эпиграфик һәйкәлләр урнашкан җирләрне тарихи-мәдәни әһәмияттәге җирләр исәбенә кертергә киңәш итте. Рафаэль Вәлиев Алексеевск районында юл төзегәндә ике тарихи зиратның, 14 каберлекнең югалуын билгеләп үтте. Бу мәсьәләләргә игътибарны көчәйтү зарурлыгын белдерде. 

Разил Вәлиев билгеләп үткәнчә, зиратларны муниципаль берәмлекләр карап торырга тиеш булса да, җирлекләр бюджетларында моның өчен акча каралмаган. Күп очракларда зиратлар шәхси акчаларга тотыла. Моны “Ритуал” муниципаль унитар предприятие рәисе урынбасары Радик Мостафин да раслады. 
Нәтиҗәдә комитет ТР Министрлар Кабинетына, зиратларны, тарихи һәм мәдәни мирас урыннары буларак, өйрәнү, саклап тоту һәм куллану буенча озак вакытка исәпләнгән программа эшләргә тәкъдим итте. ТР Мәдәният министрлыгына һәм ТР Фәннәр академиясенә тарихи һәм мәдәни яктан әһәмиятле булган зиратларның реестрын төзергә тәкъдим ителде. Муниципаль берәмлекләргә шушы эшләрдә ярдәм итәргә киңәш бирелде. Шулай ук тарихи-мәдәни кыйммәткә ия булган зиратларны тулысынча өйрәнү, аннан соң алар буенча күрсәткечләр төзү зарурлыгы билгеләп үтелде. 
■ 15 февральдә Законлылык һәм хокук тәртибе комитеты утырышында җәмәгать судьясы булып сайланырга теләгән 12 кешенең кандидатурасы тәкъдим ителде һәм хупланды.  Комитет әгъзалары аларны хакимият вәкилләре белән дә, җәмәгатьчелек белән дә актив эшләргә чакырды.  
Татарстан Республикасы Судьяларының квалификация коллегиясендә җәмәгатьчелек вәкилләрен билгеләү турындагы мәсьәлә турында фикер алышканда да аларның әхлакый йөзенә кагылышлы проблема көн үзәгенә чыгарылды. Комитет рәисе урынбасары Рафил Ногманов сүзләренә караганда, судья кемнедер хөкемгә тартыр өчен, үзе чиста булырга тиеш. Шуңа күрә депутатларны судьяларга карата таләпләрне катгыйлатырга чакырды. 
Парламентарийлар шулай ук Балтач, Түбән Кама һәм Балык Бистәсе районнары мисалында муниципалитетларга административ комиссияләр һәм балигъ булмаганнар эшләре буенча комиссия эшчәнлеген оештыру һәм дәүләт вәкаләтләрен бирү турындагы республика законының ничек тормышка ашуы белән танышты. 

Комитет, административ комиссияләрнең эшен уңай яктан бәяләп, муниципалитетлар башлыкларына штрафларны түләттерү буенча мөмкинлекләрне активрак кулланырга киңәш итте. Шул ук вакытта протоколлар төзү буенча вәкаләтләр белән бәйле хокукый мәсьәләләрне дә хәл итү сорала. Бүгенге көндә бөтен административ комиссияләр дә мөстәкыйль рәвештә протокол төзү хокукына ия түгел.

Депутатлар балигъ булмаганнар эшләре һәм аларның хокукларын яклау буенча комиссияләр эшчәнлегенә кагылышлы проблемаларга да тукталды. Түбән Кама районы башлыгы урынбасары Эльвира Долотказина хәбәр иткәнчә, әлеге вәкаләтләрне үтәү өчен республика бюджетынннан субвенцияләр комиссия белгечләре санына карап, формаль рәвештә бүленә.  “Безнең районда ике белгечкә - 50 мең, ә күрше районда 7 мең бала туры килә. Ә субвенцияләр күләме ике районда да бер төрле”, - диде ул. Депутат Марат Каһарманов түбәнкамалыларның фикере белән килеште. Ул Түбән Кама яшьләре арасындагы криминоген вәзгыятьне исәпкә алырга киңәш итте. 

Балык Бистәсе районы вәкиле балигъ булмаганнар эшләре буенча комиссия секретарьларын муниципаль хезмәткәрләр реестрына кертү гозере белән мөрәҗәгать итте. Комитет әгъзалары әлеге мәсьәләне өйрәнүне ТР Юстиция министры Мидхәт Кормановка тапшырдылар. 
■ 15 февральдә Икътисад, инвестицияләр һәм эшкуарлык комитеты ТР Дәүләт Советына Белгород өлкәсе Думасының җыелма торак кооперативлары турындагы федераль законга  үзгәрешләр кертү буенча закон чыгару инициативасын хупларга тәкъдим итте. Әлеге закон чыгару инициативасы халыкның игътибарын торак кооперативлары проблемаларына юнәлтү максатыннан эшләнгән. 
Билгеле булганча, кайчандыр мондый оешмалар гражданнарның торак проблемасын хәл итәргә мөмкинлек биргән. Хәзерге вакытта Россиядә халыкның 20 проценты гына үз көче яки кредитлар ярдәмендә торак ала ала. Ә 10 проценттан артыгының кереме – яшәү минимумыннан да кимрәк. 

Теоретик яктан караганда, россиялеләрнең калган өлеше, ягъни 30 млн. гаилә торак кооперативлары әгъзалары була ала.

Белгород өлкәсе Думасы депутатлары федераль законга гражданнарның җыелма торак кооперативларына керүен активлаштыруга юнәлтелгән үзгәрешләр кертергә тәкъдим итә. Торак кооперативларында физик затларның гына түгел, юридик затларның да (бу очракта предприятиеләр кооперативлар аша үз хезмәткәрләрен тораклы итә алачак) эш йөртү мөмкинлеген дә күз алдында тотарга, җыелма торак кооперативлары аша алып була торган объектлар исемлеген зурайтырга, федераль законны кооперативлар эшчәнлеген финанслау чыганакларын билгеләүче нормалар белән тулыландырырга киңәш итә.

Комитет утырышында шулай ук “Татарстан Республикасы дәүләт мөлкәтен хосусыйлаштыру турында” закон проекты да каралды һәм ТР Дәүләт Советына беренче укылышта карап кабул итәр өчен тәкъдим ителде. 
■ 15 февральдә Социаль сәясәт комитеты утырышында “Хезмәт ветераны” исемен бирү тәртибе каралды. 
Яңа эшләнгән “Хезмәт ветераны исемен бирү тәртибе һәм шартлары турында” ТР законы проекты буенча, “Хезмәт ветераны” статусын алу өчен, кешенең федераль законнар нигезендә орденнар яисә медальләр, СССР яисә РФнең мактаулы исемнәрен алган, аерым ведомство тамгалары белән бүләкләнүе һәм картлык буенча яисә озак еллар эшләгәнгә пенсия билгеләү өчен кирәкле хезмәт стажы булуы зарур. Шулай ук Бөек Ватан сугышы чорында балигъ булмаган яшьтә хезмәт эшчәнлеген башлау күрсәтелә, соңгы очракта ирләр өчен хезмәт стажы кимендә - 40 ел, хатын-кызлар өчен 35 ел булырга тиеш.
Комитет рәисе Светлана Захарова һәм парламент Секретаре Лилия Маврина, ветеран оешмалары вәкилләренең “Хезмәт ветераны” исемен биргәндә республика һәм ведомство бүләкләренең исәпкә алынмавы  турындагы сорауларына җавап биреп, Татарстан Республикасының “Фидакарь хезмәт өчен” медаленә һәм “Атказанган хезмәткәр” мактаулы исемнәренә лаек булучылар өчен каралган социаль ярдәм чаралары хакында  искә төшерде. Әлеге чаралар “Хезмәт ветераны” исемен алган кешеләр файдалана торган чаралардан берни белән дә аерылмый. 
Халыкка социаль ярдәм күрсәтү чаралары турында сөйләшкәндә, шулай ук бушлай теш протезларын куйдыру мәсьәләсе күтәрелде. Депутатларга әлеге юнәлештә эшләүче программаның үтәлеше буенча бирелгән мәгълүматка караганда, тарифларның үсүе аркасында, бушлай теш протезлары һәм колак аппаратлары куйдыру бәхете бик аз сандагы гражданнарга гына тәти. Ел саен программаның бушлай теш куйдыру буенча юнәлешен финанслау артса да, ташламаларга ия барлык гражданнарның да мәнфәгатьләрен канәгатьләндереп бетерә алмый. Шуңа күрә депутатлар Хөкүмәткә бу программага өстәмә акча бүлеп бирү мөмкинлеген карарга тәкъдим итте.  
 Социаль сәясәт комитеты шулай ук ТР Дәүләт Советының Бөек Ватан сугышында Җиңүнең 65 еллыгына әзерлеккә булышлык итү буенча комиссия эшчәнлеген туктату турында карар кабул итте. Әлеге комиссия үзенә йөкләнгән бурычларны үтәгән дип табылды.  Комитет утырышында комиссия эшчәнлеге буенча мәгълүматны аның рәисе Наил Хөснетдинов җиткерде.
Депутатлар ТР Министрлар Кабинеты тарафыннан кертелгән, спортта допингка каршы көрәшне көчәйтүгә һәм спортчыны теге яки бу физкультура-спорт оешмасына билгеләүгә кагылышлы закон проектын хуплады.  

	
	                       Дәүләт Советы утырышы


24 февральдә дүртенче чакырылыш ТР Дәүләт Советының уналтынчы утырышы узды. 
Президиум көн тәртибенә 45 мәсьәлә, шул исәптән “2011-2015 елларга Татарстан Республикасының Социаль-икътисади программасын раслау турында” закон проектын кертергә тәкъдим иткән иде. Көн тәртибенә өстәмә мәсьәләләр кертү тәкъдиме белән депутатлар Разил Вәлиев һәм Морат Гаделшин чыкты. Дәүләт Советының Социаль сәясәт комитеты рәисе Светлана Захарова көн тәртибеннән һөнәри берлекләр турындагы законга үзгәрешләр кертүгә кагылышлы закон проектын төшереп калдыруны сорады. КПРФ фракциясе лидеры Хафиз Миргалимов көн тәртибенә 6 депутат запросы һәм бер сәяси белдерү кертергә тәкъдим итте. Ике сәяси белдерү белән чыгарга депутат Валентин Кострин теләк белдерде. КПРФ әгъзасы Рафаил Нуретдинов та бер сәяси белдерү белән чыгачагын хәбәр итте. Нәтиҗәдә көн тәртибе 47 мәсьәлә белән расланды.    
√ Депутатлар Татарстан Республикасы Судьяларының квалификация коллегиясенә ТР Президенты Рөстәм Миңнеханов тарафыннан тәкъдим ителгән җәмәгатьчелек вәкилләре кандидатураларын хуплады. Бу вазыйфага ике елга Казан федераль университетының граждан һәм эшкуарлык хокукы кафедрасы профессоры Гадел Абдуллин, Казан федераль университетының җинаять процессы һәм криминалистика кафедрасы доценты Игорь Антонов,  ТР Югары Судының оставкадагы судьялары Рәзинә Әхмәтова, Виктор Кучин, Ростислав Садовский һәм Алисә Садыйкова, оставкадагы юстиция подполковнигы, Эчке эшләр министрлыгы пенсионеры Евгений Кулешов билгеләнде. 
√  Аннан соң Татарстан Республикасының алдагы биш елга җәмәгать судьялары кандидатуралары расланды. 
√ Сессиядә “2011-2015 елларга ТРның Социаль-икътисади үсеш программасын раслау турында” ТР закон проекты беренче укылышта кабул ителде. Депутатларны Программа белән ТР Икътисад министры Мидхәт Шаһиәхмәтов таныштырды. 

Комитетларда фикер алышу вакытында программаның социаль блогы депутатларда бик күп сораулар тудырган иде. Аларны бигрәк тә уртача хезмәт хакын 40 мең сумга кадәр җиткерү, аның сатып алу мөмкинлекләренә ни дәрәҗәдә йогынты ясый алуы белән бәйле мәсьәлә кызыксындырды. КПРФ депутаты Хафиз Миргалимов та шул сорауны бирде. Министр сүзләренә караганда, программаны төзегәндә әлеге мәсьәлә бик тәфсилләп өйрәнелгән. Аның сүзләренчә, хәзерге күрсәткечләр буенча уртача хезмәт хакы 17410 сум тәшкил итә. Инновацион икътисад тормышка ашырылу, анда югары әзерлекле белгечләр эшләү, дәүләти-шәхси партнерлык мөнәсәбәтләренә күчү максатка ирешергә мөмкинлек бирәчәк, дип саный М.Шаһиәхмәтов. Х.Миргалимов шулай ук социаль торак белән тәэмин итү турында да сорады. М.Шаһиәхмәтов хәбәр иткәнчә, программада социаль торак буенча параметрлар каралган. Аның буенча норматив-хокукый актлар кабул ителер дип ышанабыз, диде министр. 
КПРФ депутаты Альберт Бикмуллин фикеренчә, программада кече һәм урта эшмәкәрлек буенча чаралар каралмаган. Мидхәт Шаһиәхмәтов аңа җавап итеп бу чараларның урта сыйныфны формалаштыру, инновацион икътисадны барлыкка китерү аша тормышка ашырылачагын әйтте. 
Депутат Рифат Ганибаев программада инвалидларның көнкүреше белән бәйле мәсьәләләрнең яктыртылышы белән кызыксынды. Министр сүзләренчә, инвалидларның мәшгульлеге һәм алар өчен уңайлы мохит тудыру мәсьәләләре тармак программаларында чагылыш табачак.  
ТР Дәүләт Киңәшчесе Минтимер Шәймиев, программа буенча фикер алышуда катнашып, әлеге документның икътисад секторында фармацевтика өлкәсе каралмаганлыгын билгеләп үтте. “Гомумән алганда, программа эшләп бетерелгән”, - диде ул. Дәүләт Киңәшчесе хезмәт хакы күләмен санап чыгарганда, инфляцияне исәпкә алырга кирәклеген дә белдерде. 
Парламентның Икътисад, инвестицияләр һәм эшкуарлык  комитеты рәисе Марат Галиев сүзләренә караганда, элеккеге программа буенча кече эшкуарлык буенча күрсәткечләр үтәлмәгән. Яңа Программа ТР Президентының ТР Дәүләт Советына Юлламасындагы йөкләмәләрне тормышка ашыруны күз алдында тотып эшләнгән. “Урта сыйныфны үстерү максатларында төп бурычларның берсе эшкуарлыкка яшьләрне активрак җәлеп итү өчен өстәмә шартлар булдырудан гыйбәрәт, яшьләрдән башка республиканың икътисадын киләчәктә үстерүне күз алдында тоту мөмкин түгел”,  - дип билгеләп үтте комитет рәисе Марат Галиев.
Мәдәният, фән, мәгариф һәм милли мәсьәләләр комитеты рәисе Разил Вәлиев белдергәнчә, программада милли сәясәт концепциясен тормышка ашыру турында берни дә әйтелмәгән.  
ТР Һөнәр берлекләре федерациясе рәисе Татьяна Водопьянова программада хезмәт хакы түләү күрсәткечләре күрсәтелмәвен билгеләп үтте. “Татарстан 2015 елда алга киткән илләр күрсәткечләренә чыгарга тели.  Аларда минималь хезмәт хакы хәзер үк 600-1500 доллар тәшкил итә”, - диде ул. Татьяна Водопьянова фикеренчә, программада тормыш сыйфатын яхшырту буенча күрсәткечләр конкрет түгел. “Әлеге программа тормышчан булсын иде”, - диде федерация рәисе. 
ТР Дәүләт Советы Рәисе Фәрит Мөхәммәтшин, Программа буенча фикер алышуга йомгак ясап, аның мөһим стратегик документ булуын билгеләп үтте. “Татарстан - тарихи этапта. Без кызу темплар белән республика потенциалын тормышка ашырырга тиешбез”, - диде ул. Ул Программада “нефть энәсе”ннән төшү, икътисадның башка өлкәләрен дә күтәрү, кадрларны әзерләүгә яңача якын килү, укытучыларны базар шартларына яраклаштырып әзерләүгә зур игътибар бирелүен әйтте. 
Бу программа белән бәйле закон проектын икенче укылышка әзерләгәндә, депутатларның теләк-тәкъдимнәрен искә алырга киңәш ителде. 

√  Аннан соң “Татарстан Республикасының 2011 елга һәм 2012 һәм 2013 еллар план чорына бюджеты турында” ТР Законына үзгәрешләр кертү хакында”  закон проекты каралды. Аның белән ТР Финанс министры Радик Гайзатуллин таныштырды. Министр хәбәр иткәнчә, агымдагы ел бюджетына үзгәрешләр гомумикътисади вәзгыять һәм федераль үзәкнең Россия Федерациясе субъектларына куелган таләпләре белән бәйле рәвештә кертелә. 
Үзгәрешләр кертү белән бәйле сәбәпләр арасында 2010 ел ахырында табышка салым түләүчеләрнең  икътисади яктан үсеш кичерүе, 2010 ел йомгаклары буенча бөтен республика буенча табышка салымны яңадан исәпләү нәтиҗәләре уңай булыр дип фаразлануы да бар. Шулай ук нефть һәм нефть продуктларына бәяләр үсү; 2013 елда Казанда узачак Универсиадага әзерлек чараларын, “Мәгариф” һәм “Сәламәтлек” илкүләм өстенлекле проектларын республика бюджетыннан  федераль үзәк белән бергәләп финанслау; Татарстан Республикасының инвестицияләр җәлеп итүчәнлеген һәм кредитлар белән бәйле рейтингын күтәрү өчен, бюджетның үсеш өлешен арттыру зарурлыгы да карала. 
Шушы факторларны исәпкә алып, әлеге закон проекты белән, табышка салым буенча фаразны 10 млрд. сумга арттырырга тәкъдим ителә. Шулай итеп, 2011 елда табышка салымның гомуми күләме 35 млрд. сум булыр дип көтелә. Аның 21 млрд. сумы – зур күләмдә салым түләүчеләрдән, 14 млрд. сумы калган салым түләүчеләрдән керер дип планлаштырыла. 
Шулай итеп, Татарстан Республикасының 2011 елга бюджет чыгымнарын да 10 млрд. сумга арттырырга киңәш ителә. Алар федераль максатчан программаларны һәм илкүләм өстенлекле проектларны федераль үзәк белән бергәләп финанслауга җибәреләчәк. Аерым алганда, Татарстан Республикасының Капиталь салулар программасын финанслауга – 5 млрд. сум, ТРның гомуми кулланыштагы юлларында эшләр программасын финанслауга 5 млрд. сум күләмендә акча җибәрү көтелә. Республиканың 2011 елга бюджет күрсәткечләре баланслы дип санала. 
Закон проектын беренче укылышта кабул иткәндә республиканың агымдагы ел бюджетының керем һәм чыгым өлешен 10 млрд. сумга арттырырга тәкъдим ителгән иде. Документны икенче укылышка әзерләгәндә, бюджетның керем өлеше тагын 2,6 млрд. сумга үстерелде, моңа бәйле рәвештә чыгым өлеше дә арттырылды.
Бюджет, салымнар һәм финанслар комитеты рәисе Морат Гаделшин хәбәр иткәнчә, закон проектын икенче укылышка әзерләгәндә, аңа карата ТР Министрлар Кабинетыннан 48 тәкъдим кергән. Аларның күпчелеге Татарстан Республикасы бюджетына федераль бюджеттан бюджетара трансфертлар күчү белән бәйле.
Бюджетара трансфертларны инвалидларны тернәкләндерү чаралары белән тәэмин итүгә (515 млн. сум), даруларга субвенцияләр бирүгә (1 млрд. 38 млн. сум), күпфатирлы йортларны ремонтлауга һәм гражданнарны авария хәлендәге йортлардан күчерүгә (965 млн.сум) һәм балаларны сәламәтләндерүгә (60 млн. сум) җибәрү көтелә.
Законга кертелә торган үзгәрешләр нәтиҗәсендә, бюджетның керем өлешен – 105 млрд. 236 млн. 262,7 мең сум, чыгым өлешен 116 млрд. 24 млн. 755,1 мең сум күләмендә расларга тәкъдим ителә. Әлеге закон проекты икенче укылышта һәм тулаем кабул ителде. 
√ Депутатлар “Татарстан Республикасында транспорт инфраструктурасы объектларында гавами чараларны уздыру тәртибе турында” ТР законы проектын беренче укылышта кабул итте. Әлеге закон проекты белән парламентарийларны ТР Транспорт һәм юл хуҗалыгы министры Ленар Сафин таныштырды. Әлеге закон проекты гражданнарның иминлеген көчәйтүгә һәм терроризм куркынычын кисәтүгә юнәлтелгән.  
√  Шулай ук беренче укылышта “Татарстан Республикасының яңадан оешкан муниципаль берәмлекләрендә җирле үзидарә органнарын формалаштыру турындагы Татарстан Республикасы аерым закон актларының үз көчен югалтуны тану хакында” закон проекты кабул ителде. Ул беренче чакырылыш җирле үзидарә органнарының вәкаләтләре вакыты чыгу белән бәйле рәвештә эшләнгән.   
√  “Татарстан Республикасы территориясендә автомобиль юллары һәм юл хуҗалыгы турында” законга кертелә торган үзгәрешләр түләүле автомобиль юлларыннан һәм түләүле кишәрлекләре булган автомобиль юлларыннан файдалану проблемалары белән бәйле. 
√  Утырышның көн тәртибенә, “Хөкүмәт сәгате” кысаларында, ТР Президентының “Торак һәм коммуналь хезмәтләр күрсәткәндә, гражданнарның хокукларын һәм законлы мәнфәгатьләрен тәэмин итү һәм яклау буенча чаралар турындагы” Указын тормышка ашыруның барышы белән бәйле мәсьәлә дә чыгарылды. Әлеге мәсьәлә буенча ТР Премьер-министрының беренче урынбасары Равил Моратов чыгыш ясады һәм Татарстанда идарәче компанияләрне тикшерү вакытында күпсанлы финанс, хокук бозулар ачыкланганлыгын хәбәр итте. 

 ТР Дәүләт Советы Рәисе Фәрит Мөхәммәтшин әлеге кискен мәсьәләнең “Хөкүмәт сәгате”нә чыгарылганчы, аның белән депутатларның һәм республика Хөкүмәтенең шөгыльләнүен билгеләп үтте. Билгеле булганча, торак-коммуналь хуҗалык белән идарә итү, халыкка күрсәтелә торган хезмәтләрнең сыйфатын яхшырту мәсьәләләре буенча февраль ае башында Дәүләт Советының “Россия гражданнарына – үтемле һәм уңайлы торак” өстенлекле илкүләм проектына күзәтчелек итүче комиссиянең киңәйтелгән утырышында фикер алышынган иде.
“Безнең бурыч – хокук бозуларны ачыклау түгел, ә аларны кисәтү”, - дип ассызыклады беренче вице-премьер. Аның сүзләренә караганда, торак-коммуналь хуҗалык өлкәсендәге бу проблемаларны хәл итү өчен идарәче компанияләрнең вазыйфалар исемлеген ныгытучы махсус хокукый идарә итү, аларны булдыру өчен мәҗбүри шартлар, җаваплылык билгеләү кирәк. Хәзерге вакытта ТР Хөкүмәте закон проектлары өстендә эшләүне тәмамлый, алар халыктан торак-коммуналь хезмәтләрнең билгеле төрләре өчен җыелган акчаның максатчан файдалану мәсьәләләрен көйләячәк.

Равил Моратов фикеренә караганда, бу өлкәдә җирле үзидарә органнарының роле артырга тиеш. Аның сүзләренчә, яңа закон проектларында вазыйфаи затны эшеннән азат итү, шулай ук штраф күләмен арттыру, җаваплылыкка тарту кебек чаралар да каралган. Беренче закон проекты халыктан торак-коммуналь хезмәтләр өчен җыелган акчаны сарыф итүне контрольдә тотуга кагыла. Икенче закон проекты торак-коммуналь хезмәтләр өлкәсендә идарәче компанияләрнең җаваплылыгы турындагы нормалар керәчәк. Татарстан Хөкүмәте ТР Дәүләт Советына торак-коммуналь хезмәтләр өлкәсендә тәртип урнаштыруга кагылышлы ике яңа законны мартта кертәчәк.
Яңа нормаларны сынау мәйданчыгы итеп Кама Аланы сайланган.
ТР Дәүләт Советы Рәисе Фәрит Мөхәммәтшин, сөйләшүгә нәтиҗә ясап: “Без, идарәче компанияләр һәм торак милекчеләре ширкәтләре эшчәнлеген тәртипкә салу механизмнарын табар өчен, сезнең белән әле бер тапкыр гына очрашмаячакбыз”, - дип белдерде. Ул парламентарийларны бу өлкәдәге проблемаларны ныклап өйрәнергә һәм Хөкүмәт тарафыннан кертеләчәк закон проектларын караганда үз тәкъдимнәре белән чыгарга чакырды. 
 √  Дәүләт Советы утырышында депутатлар беренче укылышта Казан шәһәре районнары, Арча, Менделеевск һәм Алабуга районнары буенча җәмәгать судьяларының суд участоклары чикләре турында закон проектларын кабул итте.   

ТР Юстиция министры Мидхәт Корманов, закон проектларын депутатларга тәкъдим итеп, халык исәбеннән чыгып, суд участоклары санын билгеләү системасының Россия дәрәҗәсендә камил булмавын белдерде.  

Билгеле булганча, 15-23 мең  кешегә бер суд участогы төзелә. Министр сүзләренә караганда, бер участокка туры килә торган суд эшләре исәбе мәсьәләсе дә өйрәнүне сорый. Мәсәлән, Казан шәһәренең Вахитов районындагы бер суд участогына бер айга 400 эш туры килә, ә калган районнарда бу сан – 90-200 тирәсе. 
√ Татарстанның гамәлдәге Экология кодексына кертелә торган үзгәрешләр ауга рөхсәт бирү өчен җаваплы затларның үз вазыйфаларыннан явызларча файдалануны кисәтергә мөмкинлек бирәчәк. Бу үзгәрешләрне кертү белән бәйле закон проектын хуплап тавыш биргән депутатлар ау ресурсларына хайваннарның һәм кошларның аерым төрләрен кертү белән килеште. Ә менә ала каргаларның санын, авыл хуҗалыгына шактый зыян салучы, йогышлы авырулар таратучы буларак, киметү максатка ярашлы санала. 
√ ТР Яшьләр эшләре, спорт һәм туризм министры Рафис Борһанов депутатлардан “Физик культура һәм спорт турында” республика законына кертелә торган үзгәрешләрне хуплауны сорап мөрәҗәгать итте. Әлеге үзгәрешләр спортта допингка каршы көрәшне көчәйтү һәм спортчыны теге яки бу физкультура-спорт оешмасына беркетү белән бәйле. Закон проекты беренче укылышта кабул ителде.  
√ Парламентның Социаль сәясәт комитеты рәисе Светлана Захарова депутатлар каравына “Хезмәт ветераны исемен бирү тәртибе һәм шартлары  турында” ТР законы проектын тәкъдим итте. 
Закон проектын ТР Дәүләт Советының эшче төркеме әзерләгән, депутатлар С.М.Захарова һәм В.П.Логинов тарафыннан кертелгән. 

Светлана Захарова хәбәр иткәнчә, ветеран статусын биргәндә һәр гражданинның дәүләт, җәмгыять иминлеге һәм муллыгы өчен керткән өлеше беренче урында тора. 

“Хезмәт ветераны” статусын алу өчен, кешенең федераль законнар нигезендә орденнар яисә медальләр, СССР яисә РФнең мактаулы исемнәрен алган, аерым ведомство тамгалары белән бүләкләнүе һәм картлык буенча яисә озак еллар эшләгәнгә пенсия билгеләү өчен кирәкле хезмәт стажы булуы зарур. Шулай ук Бөек Ватан сугышы чорында балигъ булмаган яшьтә хезмәт эшчәнлеген башлау күрсәтелә, соңгы очракта ирләр өчен хезмәт стажы кимендә - 40 ел, хатын-кызлар өчен 35 ел булырга тиеш. 

“Хезмәт ветераны исемен бирү тәртибе һәм шартлары  турында” ТР законы проектында “Хезмәт ветераны” исемен бирү өчен кирәк булган документларның тулы исемлеге бирелә, аларны территориаль социаль яклау органнары тарафыннан карау тәртибе күрсәтелә, документларны кире кагу сәбәпләре күрсәтелә. Закон проекты белән ТР башкарма хакимиятенең  социаль яклау өлкәсендәге вәкаләтле органына “Хезмәт ветераны” исемен бирү хокукы һәм шуның турында карар кабул итү хокукы, шулай ук мондый исем бирелгән гражданнарның реестрын алып бару хокукы бирелә. 

Аерым статья белән күчеш нигезнамәләре бәян ителә. Алар нигезендә, 2005 елдан башлап гамәлдә булган, территориаль социаль яклау органы тарафыннан бирелгән социаль ярдәм чараларын алу хокукы турындагы белешмәне Хезмәт ветераны таныклыгына алыштыру гамәлгә ашырыла, әлеге закон гамәлгә кергәнче бирелгән таныклыкларның көче сакланып кала. 

Закон проекты беренче укылышта кабул ителде.
√ “Татарстан Республикасы дәүләт мөлкәтен хосусыйлаштыру турында” закон проекты да беренче укылышны узды. Ул дәүләт мөлкәтен хосусыйлаштыру Планын (программасын) раслау вакытын озайта, шулай ук бу процессны үтәкүренмәле итә. 
Хәзерге вакытты республикада дәүләт мөлкәтен хосусыйлаштыру Планы (программасы) ел саен ТР Министрлар Кабинеты тарафыннан эшләнеп раслана. Әлеге закон проекты белән фараз Планын (программасын) раслау вакытын озайтырга һәм Татарстан Хөкүмәтенә тиешле карарларны 1-3 ел эчендә кабул итү хокукын бирергә тәкъдим ителә. 
Моннан тыш, закон проекты хосусыйлаштыру процессының барлык этаплары турындагы мәгълүматны басма һәм электрон массакүләм мәгълүмат чараларында бастырып чыгаруның мәҗбүрилеген күз алдында тота. Шулай ук дәүләт милкен хосусыйлаштырырга теләүчеләргә документлар туплауда ярдәм күрсәтү зарурлыгы күрсәтелгән (мөлкәтне сатуга кагылышлы мәгълүмат Интернет челтәрендә урнаштырылырга тиеш). 
√ Дәүләт Советы утырышында ТР Хисап палатасы рәисе Алексей Демидов 2010 елдагы эшчәнлек нәтиҗәләре белән таныштырып, 155 контроль тикшерү уздырылганлыгын белдерде. 
Узган елда Хисап палатасы белгечләре тарафыннан 2 млрд. 985 млн. сумга закон бозу очраклары ачыкланган. Аның 2 млрд. 145 млн. сумы – Татарстан бюджетына, 645 млн. сумы – муниципаль берәмлекләр бюджетларына, 5 миллион сумнан артыгы – ТР Мәҗбүри медицина иминияте фонды бюджетына, 188 миллионнан артыгы бюджеттан тыш чараларга туры килә. Тикшерү нәтиҗәләре буенча 1 млрд. 750 млн. сум акча бюджетка кире кайтарылган һәм чаралар күрелгән.  
Контроль тикшерүләр нәтиҗәләре материаллары буенча 95 вазыйфаи һәм юридик зат җаваплылыкка тартылган. Шул исәптән 23 кеше, бюджет акчаларын максатчан кулланмаган өчен, ТР Финанс министрлыгы һәм җәмәгать судьялары карарлары нигезендә административ җаваплылыкка тартылган. Аларга барысы бергә 300 мең сум күләмендә штраф салынган. ТР Хисап палатасы һәм прокуратура органнары биргән документлар нигезендә  72 вазыйфаи зат дисциплинар җаваплылыкка тартылган, шул исәптән алты кешегә эш урынын бушатырга туры килгән. ТР Хисап палатасының ТР буенча Эчке эшләр министрлыгы белән бергә уздырган тикшерү нәтиҗәләре буенча бер җинаять эше кузгатылган. 
Дәүләт заказларын урнаштыру юнәлешендә ачыкланган закон бозулар (андыйларның саны 19) буенча мәгълүматлар Монополиягә каршы федераль хезмәтнең Татарстандагы идарәсенә юлланган. Хисап палатасы тарафыннан бирелгән тикшерү материаллары нигезендә вазыйфаи затларга карата биш административ эш кузгатылган. 
Тикшерүләр нәтиҗәсендә,ТР Дәүләт Советына - 17 бәяләмә, шул исәптән Татарстан Республикасы законнары проектларына карата – ун, ТР бюджеты һәм  ТРның Мәҗбүри медицина иминияте фонды бюджетына карата алты бәяләмә җибәрелгән. 
ТР Хисап палатасы рәисе Алексей Демидов хәбәр иткәнчә, Хисап палатасының экспертиза-аналитика эшчәнлегендә Татарстан Республикасы бюджетын, ТРның Мәҗбүри медицина иминияте фонды бюджетын формалаштыру һәм бюджет үтәлеше, бюджет проектларына бәяләмәләр бирү мәсьәләләре өстенлекле юнәлеш булып тора. 
2010 елда бу юнәлештә 104 экспертиза-аналитика чаралары үткәрелгән. Аларның нәтиҗәләре Хисап палатасы бәяләмәләре әзерләгәндә һәм контроль-ревизия чараларын планлаштырганда кулланылган.
Дүртенче чакырылыш ТР Дәүләт Советының уналтынчы утырышын ТР Дәүләт Советы Рәисе Фәрит Мөхәммәтшин алып барды. 

	
	                  Депутат берләшмәләрендә


▓  13 гыйнварда Аксубайда “Бердәм Россия” партиясе программасы буенча төзелгән Татарстандагы 17 нче спорт комплексы ачылды. Бу тантаналы чарада ТР Дәүләт Советы Рәисе урынбасары Александр Гусев катнашты.

Әлеге комплекс төзелеше 178 миллион сумга төшкән, акчаның 67 миллион сумын - партия, 111 миллион сумын республика бюджеты бүлеп биргән. Бинаның мәйданы 3914 кв.м. тәшкил итә, комплекста спортның теләсә кайсы төре белән шөгыльләнү өчен шартлар тудырылган. 

Яңа спорт комплексында районның балалар һәм яшүсмерләр спорт мәктәбендә тәрбияләнүче 900 бала шөгыльләнәчәк. Алар бүгенге көнгә кадәр гомуми белем бирү мәктәпләре спорт залларында күнекмәләр алган. 

“Бүген Аксубай өчен генә түгел, ә бөтен республика өчен истәлекле көн, - дип мөрәҗәгать итте спорт комплексын ачу тантанасын җыелган бистә кешеләренә ТР Дәүләт Советы Рәисе урынбасары Александр Гусев. – Республикада искиткеч физкультура-спорт комплексы ачылды. Берничә ел элек безнең алга республикада яшьләрне спортка җәлеп итү бурычы куелган иде. 
Хәзер бездә спорт сарайлары төзелә, Аксубайдагы яңа спорт комплексы спорт белән шөгыльләнү өчен менә дигән урын. Иң мөһиме - кеше сәламәт һәм физик яктан нык булып үсәргә тиеш, шул вакытта калганы да булачак”. 
“Без “Бердәм Россия” инициативасы белән, бөтен республика буенча спорт комплекслары төзибез һәм, ниһаять, Аксубайда да күптән көтелгән бина ачылды, - дип билгеләп үтте Александр Гусев. – Нәкъ менә бу спорт сараенда футболчылар, баскетболчылар, гимнастлар, көрәшчеләр үсеп чыгар дип ышанам”. 

Александр Гусев спортчыларга һәм Аксубайда яшәүчеләргә уңышлар һәм сәламәтлек теләде. Аларны район башлыгы Кафил Гыйльманов һәм ТР Яшьләр эшләре, спорт һәм туризм министры урынбасары Хәлил Шәйхетдинов та сәламләде. Кунаклар, символик кызыл тасманы кискәннән соң, яңа спорт комплексын карады. Александр Гусев сүзләренчә, мондый спорт комплекслары Татарстанда киләчәктә дә төзеләчәк. 
Александр Гусев Бөек Ватан сугышы ветераннары өчен төзелгән яңа йортны, үзәк район хастаханәсен карады һәм сөт мегафермасында да булды. 

▓ 27 гыйнварда ТР Дәүләт Советы каршындагы Яшьләр иҗтимагый палатасы әгъзалары республика яшьләр оешмалары лидерлары белән очрашуында студентлар һәм укучы яшьләр өчен юл йөрү билетларын гамәлгә кертү мәсьәләсе буенча фикер алышты.

Татарстан Студентлар лигасы башлыгы Тимур Сөләйманов искәртеп үткәнчә, бу мәсьәлә инде берничә мәртәбә күтәрелгән. Вуз, яшьләр оешмалары вәкилләре катнашында күпләгән утырышлар үткәрелгән, әлеге проблеманы хәл итүгә юнәлдерелгән төрле проектлар эшләнә. “Әмма мәсьәлә системалы рәвештә хәл ителде дип әйтә алмыйбыз әле”, - диде Тимур Сөләйманов. 

ТР Студентлар лигасы башлыгы Татарстанда студентлар өчен бердәм юл йөрү билетлары булдыру проектын гамәлгә ашыруда ярдәм күрсәтү үтенече белән ТР Президентына 2010 елның ахырында мөрәҗәгать иткән. Ул чагында Рөстәм Миңнеханов студентлар өчен бердәм юл йөрү билетларын гамәлгә кертү проектын тормышка ашыру зур чыгымнар таләп итәчәген билгеләп үткән һәм эшне студентларның аеруча актив лидерлары өчен юл йөрү билетлары булдырудан башларга тәкъдим иткән. 

“Уртак тырышлык белән әлеге мәсьәләне хәл итү юлын табарбыз дип өметләнәм”, - диде Тимур Сөләйманов. 

ТР Дәүләт Советы каршындагы Яшьләр иҗтимагый палатасы рәисе Евгений Ефимов ассызыклап үткәнчә, әлеге мәсьәлә актуаль һәм зур әһәмияткә ия. “Бу проблема Дәүләт Советы депутатларын да борчый”, - диде ул. Е.Ефимов хәбәр иткәнчә, Татарстан парламентында депутатлар арасыннан эшче төркем төзеләчәк, ул студентлар һәм укучы яшьләр өчен юл йөрү билетлары булдыру мәсьәләләре белән шөгыльләнәчәк. Депутат эшче төркемнең әлеге мәсьәләне хәл итүнең төрле вариантларын эшли алачагын билгеләп үтте. 

▓  27 гыйнварда республика парламентында Дәүләт Советының КПРФ фракциясе депутатлары, аларның ярдәмчеләре һәм кайбер зур муниципаль берәмлекләргә Коммунистлар партиясеннән сайланган депутатларның уртак утырышы булды. Чараны КПРФның Дәүләт Советындагы фракциясе җитәкчесе Хафиз Миргалимов алып барды.

Утырышта катнашучылар “Закон чыгару хакимияте вертикален булдыру. Депутат эшчәнлеге формалары. Депутат эшчәнлегенең бер формасы буларак, “түгәрәк өстәл”ләр һәм матбугат конференцияләре уздыру” мәсьәләсен карады. Сүз республика һәм муниципаль дәрәҗәдә эшләүче депутатларның үзара хезмәттәшлеге турында барды. Утырышта катнашучылар, депутат эшчәнлегенең төрле формалары буларак, гражданнарны кабул итү, матбугат очрашулары, фәнни-гамәли конференцияләр уздыру, халык вәкилләренең фәнни берләшмәләр белән хезмәттәшлеге һәм башкалар хакында фикер алышты. 

“Безнең максат – җирле советларга КПРФтан сайланган депутатларны көндәлек, күп көч һәм җентеклелек таләп итә торган эшкә өйрәтү, – дип билгеләп үтте Хафиз Миргалимов. – Без үзебезнең депутатлар корпусына зур өмет баглыйбыз”. Компартиядән яңа сайланган депутатларга укулар оештыру да артык булмас иде, диде ул. Фракция башлыгы әйтүенчә, февраль аенда Дәүләт Советында республиканың муниципаль берәмлекләре, авыл һәм шәһәрләренең вәкиллекле органнарына сайланган коммунист депутатларның гомуми җыелышын уздыру планлаштырылган.

Билгеле булганча, узган елның көзендә узган муниципаль сайлауларда КПРФтан 146 депутат сайланган иде. 

▓ 28 гыйнварда «Бердәм Россия» бөтенроссия сәяси партиясенең Татарстан төбәк бүлеге Төбәк сәяси советы утырышында Татарстан «бердәмроссиялеләре» лидеры, ТР Дәүләт Советы Рәисе Фәрит Мөхәммәтшин «Бердәм Россия» партиясенең беренчел, җирле һәм төбәк бүлекләрендә 2011 елгы хисап-сайлау кампаниясенең партия сафларын ныгытуга юнәлдерелергә тиешлеген белдерде.

Төбәк сәяси советы карары белән хисап һәм сайлауларны үткәрү вакыты (31 мартка кадәр – партиянең беренчел, 15 майга кадәр – җирле бүлекләрендә) расланды. Шулай ук агымдагы елның июненә кадәр Казанда көн тәртибенә хисаплар һәм партиянең төбәк бүлегенең җитәкчелек һәм контроль-ревизия органнары әгъзаларын сайлау турындагы мәсьәләләрне кертеп, «Бердәм Россия» бөтенроссия сәяси партиясенең Татарстан төбәк бүлеге XVIII конференциясенең беренче этабын чакыру хакында карар кабул ителде.

Конференциянең икенче этабы, Генераль совет Президиумы тарафыннан тиешле карар кабул ителгәннән соң, Татарстан делегатларын «Бердәм Россия» бөтенроссия сәяси партиясенең XII съездында катнаштыруга әзерләүгә багышланачак.

«Бердәм Россия» бөтенроссия сәяси партиясенең Татарстан төбәк бүлеге сәяси советы Секретаре Фәрит Мөхәммәтшин ассызыклап үткәнчә, алда торган хисап-сайлау кампаниясе партия сафларын ныгытуга һәм республика партия оешмасының абруен арттыруга юнәлдерелергә тиеш.

Сәяси совет утырышында федераль һәм төбәк партия проектларына координаторлар һәм җитәкчеләр беркетелде. Алар арасында республика парламенты депутатлары, министрлык һәм ведомство башлыклары, муниципаль хакимият вәкилләре, предприятие һәм оешма җитәкчеләре бар.
Искәртеп узабыз, татарстанлыларны борчыган иң актуаль проблемаларны хәл итүгә юнәлдерелгән партия проектларын гамәлгә ашыру «бердәмроссиялеләр» тарафыннан белдерелгән «Бердәм Россия» – реаль эшләр партиясе» дигән принципны раслый. Хәзерге вакытта Татарстанда 43 партия проекты гамәлдә, аларның 32 се – гомумфедераль, 11е – төбәк проекты, 30дан артык партия проекты җирле дәрәҗәдә гамәлгә ашырыла.

▓  29 гыйнварда “Казан” милли-мәдәни үзәгендә “Балалар бакчаларын – сабыйларга”, “Мәктәп кыңгыравы”, “Бердәм Россия” журналистлар массакүләм мәгълүмат чаралары конкурсы” партия проектлары һәм бәйгеләре җиңүчеләрен бүләкләү тантанасы булды.
Татарстан “бердәмроссиялеләре” лидеры Фәрит Мөхәммәтшин исеменнән конкурста катнашучыларны һәм җиңүчеләрне ТР Дәүләт Советы Рәисе урынбасары, Төбәк сәяси советы Секретаре урынбасары Римма Ратникова сәламләде.
“Проблемаларны “Бердәм Россия” партия проектлары аша хәл итә”, - диде Римма Ратникова һәм иң әһәмиятле мәсьәләләрне чишүгә юнәлдерелгән әлеге проектларны гамәлгә ашыру “бердәмроссиялеләр” тарафыннан белдерелгән “Бердәм Россия” – реаль эшләр партиясе” дигән принципны раслый, дип өстәде.

Ул хәзерге вакытта Татарстанда берничә дистә партия проекты гамәлдә булуын искәртте. Әлеге проектлар ил җитәкчелеге алган яңартып кору курсына ярдәм итүгә юнәлдерелгән. Аналар һәм балаларга ярдәм күрсәтү мәсьәләләренә аерым игътибар бирелә. “Балалар бакчаларын – сабыйларга” бәйгесе – партиянең шундый конкурсларының берсе. Аның максаты – Россия Федерациясе субъектларында иң яхшы балалар бакчаларын, шулай ук нәтиҗәле эшләүче педагогик коллективларны ачыклау.

Тантанада “Балалар бакчаларын – сабыйларга” конкурсында җиңүчеләргә дипломнар һәм кыйммәтле бүләкләр тапшырылды. Бәйге “Иң яхшы муниципаль балалар бакчасы”, “Иң яхшы шәхси балалар бакчасы”, “Компенсацияләү төрендәге иң яхшы балалар бакчасы”, “Иң яхшы авыл балалар бакчасы”, “Иң яхшы балалар бакчасы тәрбиячесе” һәм “Иң яхшы педагогик коллектив” номинацияләре буенча узды. ТР Дәүләт Советындагы “Бердәм Россия” фракциясе әгъзасы, Мәдәният, фән, мәгариф һәм милли мәсьәләләр комитеты рәисе урынбасары Анастасия Исаева Татарстан Республикасындагы проектның төбәк координаторы булды.

ТР Дәүләт Советы Рәисе урынбасары Римма Ратникова һәм “Бердәм Россия” партиясе тарафдарлары төбәк советы рәисе, ТР Дәүләт Советының Дәүләт корылышы һәм җирле үзидарә комитеты рәисе Валентина Липужина “Мәктәп кыңгыравы” конкурсында җиңүчеләргә бүләкләр тапшырды. 

Моннан тыш, Казанда IV “Бердәм Россия” журналистлар гаммәви мәгълүмат чаралары республика конкурсына нәтиҗә ясалды. Конкурс гаммәви мәгълүмат чараларының профессиональ хезмәтләрен ачыклау, “Бердәм Россия” партиясенең иҗтимагый-сәяси эшчәнлеген мөмкин кадәр тулы яктыртуга омтылган гаммәви мәгълүмат чараларын бүләкләү, шулай ук партиянең иҗтимагый-сәяси проблемалары һәм инициативаларына, халыкның барлык катламнары арасында республика һәм ил үсешендәге өстенлекләргә карата булган кызыксынуны көчәйтүгә юнәлдерелгән.

Төбәк сәяси советы секретаре урынбасары Римма Ратникова җиңүчеләрне бүләкләгәндә журналистларга башкарган эшләре өчен рәхмәт белдерде. “Без журналистлар һәм җәмгыять өчен кызыклы булырга тырышабыз”, - диде ул һәм “Бердәм Россия” партиясенең эшчәнлеге журналистлар һәм җәмәгатьчелекнең игътибар үзәгеннән читтә кала алмый, дип өстәде.

▓ 18 февральдә Дәүләт Советында КПРФ фракциясенең семинар-киңәшмәсе узды. Анда парламент депутатларының муниципаль берәмлекләрдәге депутатлар белән бәйләнешләрен ныгыту мәсьәләләре каралды.  

Фракция лидеры Хафиз Миргалимов семинарның максаты хакимият вертикале булдыру һәм Дәүләт Советының 6 депутатының урыннардагы вәкиллекле органнарындагы 146 депутатның көчен берләштерү икәнлеген билгеләп үтте.  Бу сайлаучыларның наказларын нәтиҗәлерәк үтәргә ярдәм итәчәк.  

Семинар эшендә катнашкан парламент Секретаре Лилия Маврина муниципалитетлардагы депутатларны конструктив хезмәттәшлеккә чакырды. Аның сүзләренә караганда, бөтен шартлар да тудырылган, Дәүләт Советы комитетлары һәм комиссияләре килешеп эшләүгә әзер. Ул парламент аппаратында җирле үзидарә органнары белән бәйләнешләр буенча бүлек барлыгын әйтеп: “Бары тик активлыкны арттырырга һәм проблемаларны хәл итүнең уртак юлларын табарга кирәк. Шул вакытта депутат эшчәнлегенең нәтиҗәләре дә яхшырак булачак ”, - диде. 
Семинарда шулай ук Дәүләт Советы депутатлары Альберт Бикмуллин һәм Валентин Кострин, ТР Юстиция министры Мидхәт Корманов чыгыш ясады.
▓  24 февральдә, дүртенче чакырылыш ТР Дәүләт Советының уналтынчы утырышы алдыннан,  КПРФ фракциясенең чираттагы утырышы узды. Сессия көн тәртибе турында фикер алышып, алар 6 депутат запросы белән мөрәҗәгать итү һәм 4 белдерү белән чыгу турында карар кабул итте.  

Депутат запрослары  Казандагы авария хәлендәге йортларның берсеннән анда яшәүчеләрне күчерү проблемаларына, Яр Чаллыдагы күзәнәкле бетон заводында эш урыннарын саклап калуга, региональ резерв фондындагы ашлык белән бәйле вәзгыять буенча мәгълүмат алуга, В.И.Ленин исемендәге музей-йортын ремонтлауга кагылышлы иде. 
▓  24 февральдә, дүртенче чакырылыш ТР Дәүләт Советының уналтынчы утырышы алдыннан,  “Бердәм Россия”  фракциясе һәм “Татарстан – яңа гасыр” депутат төркеменең уртак утырышы узды. 
“Бердәм Россия” партиясе Татарстан төбәк бүлегенең башкарма комитеты җитәкчесе Виктор Бударин, 2011 елдагы төп эшчәнлек юнәлешләре һәм фракция алдында торган бурычларга тукталып, быел республика “бердәмроссия”леләренә җитди сәяси имтихан тотарга кирәк булачагын  әйтте. Декабрь аенда Дәүләт Думасы депутатларын сайлаулар узачак.   
“Бурыч гади түгел: без Дәүләт Думасына республикадан сайланган “Бердәм Россия” партиясе депутатлары вәкиллеген саклап калырга тиеш”, - диде ул. Виктор Бударин сүзләренә караганда, федераль законга кертелгән үзгәрешләр нигезендә, сайлаучыларның 7 процентының тавышын җыя алмаган партияләргә кайбер преференцияләр биреләчәк. 
Алда торган өстенлекле бурычларның берсе - партиянең урыннардагы җирле сәяси советлары составын яңарту һәм “Бердәм Россия” партиясенең “Яшь Гвардия” канатын көчәйтү. Бу яшьләр арасында динара һәм милләтара дуслыкны саклауга юнәлтелгән эшне активлаштыру өчен мөһим.  
Моннан тыш, агымдагы елда “Бердәм Россия” партиясеннән Дәүләт Думасына, Дәүләт Советына һәм муниципаль советларга сайланган депутатлар катнашындагы очрашуларны уздыру дәвам итәчәк.  Фракция җитәкчесе, ТР Дәүләт Советы Рәисе урынбасары Александр Гусев белдергәнчә, Дәүләт Думасына сайлаулар алдыннан, “Бердәм Россия” партиясенең җирле советлардагы фракцияләре дә үз эшчәнлеген активлаштырырга тиеш. 
Утырышта партиянең ТР Дәүләт Советындагы фракциясенең 2011 елга якынча эш планы расланды, башка мәсьәләләр дә каралды.
	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
“Татарстан Республикасы бәйрәм һәм истәлекле көннәре турында” Татарстан Республикасы Законының 1 статьясына үзгәрешләр кертү хакында” (ТР Дәүләт Советы депутаты К.Ю.Пузырьков тарафыннан 26 гыйнварда кертелде); 
“2011-2015 елларга Татарстан Республикасының Социаль-икътисади үсеш программасын раслау турында” (ТР Президенты Р.Н.Миңнеханов тарафыннан 26 гыйнварда кертелде); 
“Татарстан Республикасының 2011 елга һәм 2012 һәм 2013 еллар план чорына бюджеты турында” ТР Законына үзгәрешләр кертү хакында” (ТР Президенты Р.Н.Миңнеханов тарафыннан 9 февральдә кертелде); 
 “Татарстан Республикасы аерым закон актларының үз көчен югалтуын тану турында” Татарстан Республикасы Законының 2 статьясына үзгәрешләр кертү хакында” (ТР Дәүләт Советы депутаты В.Н.Липужина тарафыннан 10 февральдә кертелде); 

“Татарстан Республикасында җирле үзидарә органнары турында” Татарстан Республикасы Законының 21 һәм 26 статьяларына үзгәрешләр кертү хакында” (ТР Дәүләт Советы депутаты В.Н.Липужина тарафыннан 10 февральдә кертелде); 

“Татарстан Республикасының яңадан оешкан муниципаль берәмлекләрендә җирле үзидарә органнарын формалаштыру турындагы Татарстан Республикасы аерым закон актларының үз көчен югалтуны тану хакында” (ТР Дәүләт Советы депутаты В.Н.Липужина тарафыннан 10 февральдә кертелде); 

“Мәгариф турында” Татарстан Республикасы Законына дәүләтнеке булмаган белем бирү учреждениеләрен финанслау өлешендә  үзгәрешләр кертү турында” (ТР Дәүләт Советының Мәдәният, фән, мәгариф һәм милли мәсьәләләр комитеты тарафыннан 10 февральдә кертелде);

 “Татарстан Республикасында транспорт инфраструктурасы объектларында гавами чараларны уздыру тәртибе турында” (ТР Министрлар Кабинеты тарафыннан 14 февральдә кертелде ); 

“Татарстан Республикасы Казан шәһәре буенча Татарстан Республикасы җәмәгать судьяларының суд участоклары чикләре турында” (ТР Министрлар Кабинеты тарафыннан 15 февральдә кертелде); 
“Татарстан Республикасы Арча районы буенча Татарстан Республикасы җәмәгать судьяларының суд участоклары чикләре турында” (ТР Министрлар Кабинеты тарафыннан 15 февральдә кертелде); 

“Татарстан Республикасы Алабуга районы һәм Алабуга шәһәре буенча Татарстан Республикасы җәмәгать судьяларының суд участоклары чикләре турында” (ТР Министрлар Кабинеты тарафыннан 15 февральдә кертелде); 
“Татарстан Республикасы Менделеевск районы буенча Татарстан Республикасы җәмәгать судьяларының суд участоклары чикләре турында” (ТР Министрлар Кабинеты тарафыннан 15 февральдә кертелде); 
“Хезмәт ветераны исемен бирү тәртибе һәм шартлары турында” (ТР Дәүләт Советы депутатлары С.М.Захарова, В.П.Логинов тарафыннан кертелде).

  ҮЗ КӨЧЕНӘ КЕРДЕ:

Татарстан Республикасы Законнары
“Татарстан Республикасы Балтач районы буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Әгерҗе районы буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Югары Ослан районы буенча Татарстан Республикасы җәмәгать судьясының 1 нче суд участогы чиге турында”

(23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды); 
 “Татарстан Республикасы Кама Тамагы районы буенча Татарстан Республикасы җәмәгать судьясының 1 нче суд участогы чиге турында”

(23.12.2010 кабул ителде, “Республика Татарстан” һәм “Ватаным Татарстан” газеталарында 15.01.2011 басылды); 

“Татарстан Республикасы Зәй районы һәм Зәй шәһәре буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде,  “Республика Татарстан”газетасында -  15.01.2011,“Ватаным Татарстан” газетасында 12.01.2011 басылды);

“Татарстан Республикасы Азнакай районы һәм Азнакай шәһәре буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде, “Республика Татарстан” һәм “Ватаным Татарстан” газеталарында 15.01.2011 басылды); 

“Татарстан Республикасы Бөгелмә районы һәм Бөгелмә шәһәре буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде,  “Республика Татарстан” газетасында -  15.01.2011,“Ватаным Татарстан” газетасында 12.01.2011 басылды);

“Татарстан Республикасы Минзәлә районы буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Мамадыш районы буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде,  “Республика Татарстан” газетасында -  15.01.2011,“Ватаным Татарстан” газетасында 12.01.2011 басылды);

“Татарстан Республикасы Аксубай районы буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде,  “Республика Татарстан” газетасында -  15.01.2011,“Ватаным Татарстан” газетасында 12.01.2011басылды);

“Татарстан Республикасы Актаныш районы буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде,  “Республика Татарстан” газетасында -  15.01.2011,“Ватаным Татарстан” газетасында 12.01.2011басылды);

“Татарстан Республикасы Нурлат районы һәм Нурлат шәһәре буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде, “Республика Татарстан” һәм “Ватаным Татарстан” газеталарында 15.01.2011 басылды); 
“Татарстан Республикасы Лениногорск районы һәм Лениногорск шәһәре буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011басылды);
“Татарстан Республикасы Баулы районы һәм Баулы шәһәре буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде, “Республика Татарстан” һәм “Ватаным Татарстан” газеталарында 15.01.2011 басылды); 

“Татарстан Республикасы Алексевск районы буенча Татарстан Республикасы җәмәгать судьясының 1 нче суд участогы чиге турында” (23.12.2010 кабул ителде, “Республика Татарстан” һәм “Ватаным Татарстан” газеталарында 15.01.2011 басылды); 

“Татарстан Республикасы Сарман районы буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде, “Республика Татарстан” һәм “Ватаным Татарстан” газеталарында 15.01.2011 басылды); 

“Татарстан Республикасы Кайбыч районы буенча Татарстан Республикасы җәмәгать судьясының 1 нче суд участогы чиге турында”

(23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Чүпрәле районы буенча Татарстан Республикасы җәмәгать судьясының 1 нче суд участогы чиге турында”
(23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011басылды);
“Татарстан Республикасы Питрәч районы буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде, “Республика Татарстан” һәм “Ватаным Татарстан” газеталарында 15.01.2011 басылды); 

“Татарстан Республикасы Лаеш районы буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Ютазы районы буенча Татарстан Республикасы җәмәгать судьясының 1 нче суд участогы чиге турында”
(23.12.2010 кабул ителде, “Республика Татарстан” һәм “Ватаным Татарстан” газеталарында 15.01.2011 басылды); 

“Татарстан Республикасы Буа районы һәм Буа шәһәре буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Кукмара районы буенча Татарстан Республикасы җәмәгать судьяларының суд участоклары чикләре турында” ” (23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Биектау районы буенча Татарстан Республикасы җәмәгать судьяларының суд участоклары чикләре турында” ” (23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Саба районы буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде, “Республика Татарстан” һәм “Ватаным Татарстан” газеталарында 15.01.2011 басылды); 

“Татарстан Республикасы Теләче районы буенча Татарстан Республикасы җәмәгать судьясының 1 нче суд участогы чиге турында”

(23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Тәтеш районы буенча Татарстан Республикасы җәмәгать судьясының 1 нче суд участогы чиге турында”

(23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Апас районы буенча Татарстан Республикасы җәмәгать судьясының 1 нче суд участогы чиге турында”

(23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Әлки районы буенча Татарстан Республикасы җәмәгать судьясының 1 нче суд участогы чиге турында”

(23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Чирмешән районы буенча Татарстан Республикасы җәмәгать судьясының 1 нче суд участогы чиге турында”

(23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Спас районы буенча Татарстан Республикасы җәмәгать судьясының 1 нче суд участогы чиге турында” (23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Яңа Чишмә районы буенча Татарстан Республикасы җәмәгать судьясының 1 нче суд участогы чиге турында”
(23.12.2010 кабул ителде, “Республика Татарстан” һәм “Ватаным Татарстан” газеталарында 15.01.2011 басылды); 

“Татарстан Республикасы Тукай районы буенча Татарстан Республикасы җәмәгать судьяларының суд участоклары чикләре турында” (23.12.2010 кабул ителде, “Республика Татарстан” һәм “Ватаным Татарстан” газеталарында 15.01.2011 басылды); 

“Татарстан Республикасы Балык Бистәсе  районы буенча Татарстан Республикасы җәмәгать судьясының 1 нче суд участогы чиге турында”

(23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
 “Татарстан Республикасы Мөслим районы буенча Татарстан Республикасы җәмәгать судьясының 1 нче суд участогы чиге турында”

(23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы Әтнә районы буенча Татарстан Республикасы җәмәгать судьясының 1 нче суд участогы чиге турында”

(23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасының административ-территориаль төзелеше турында” Татарстан Республикасы Законына үзгәрешләр кертү хакында”  (23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Татарстан Республикасы дәүләт бүләкләре турында” Татарстан Республикасы Законына үзгәрешләр кертү хакында” (23.12.2010 кабул ителде,  “Республика Татарстан” газетасында -  15.01.2011,  “Ватаным Татарстан” газетасында 12.01.2011 басылды);
“Сыра һәм аның нигезендә әзерләнгән эчемлекләрне ваклап сату, шул исәптән бүлеп сату, һәм куллану (эчү) рөхсәт ителми торган җәмәгать туклануы урыннарын билгеләү тәртибе турында” (23.12.2010 кабул ителде, “Республика Татарстан” һәм “Ватаным Татарстан” газеталарында 15.01.2011 басылды).

ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы
«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлегенә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Ольга БЛАГОДАРОВА, Чулпан ӘХМӘТОВА 

ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 
Телефоннары: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

Тиражы - 500 данә, Татарстан Республикасы Дәүләт Советы Аппаратының күбәйтү цехында бастырылган.

